
Ular ishtirokida kunda-kunora yirik 
tadbirlar, xalqaro anjumanlar oʻtkaziladi. Joriy 
yilning 8-10-sentyabr kunlari boʻlib oʻtgan 
Xalqaro toʻqimachilik ishlab chiqaruvchilari 
federatsiyasi (ITMF) hamda Xalqaro kiyim-
kechak federatsiyasi (IAF)ning ilk qoʻshma 
konferensiyasi shulardan biri. Xalqaro tadbir 
dunyo toʻqimachilik sanoatining koʻzga 
koʻringan vakillarini bir joyda jamladi. 
Oʻzbekona mezbonlikni oʻrniga qoʻygan 
Samarqand xorijliklarda katta taassurot 
qoldirganiga guvoh boʻldik. Anjumanning 

qizgʻin tadbirlari nafaqat mahalliy, balki 
jahonning 15 davlatidan kelgan 30 ga yaqin 
jurnalist tomonidan faol yoritib borildi.

Ikki yirik xalqaro tashkilotning ilk bor 
oʻtkazilgan qoʻshma konferensiyasi dunyo 
toʻqimachilik sanoatidagi katta voqeliklardan 
biri. Shu bois, uning tadbirlarida ishtirok 
etish uchun xalqaro tashkilotlar, mashhur 
toʻqimachilik kompaniyalari, taniqli 
brendlar, moliya institutlarining 500 dan 
ortiq vakili Samarqandga keldi. Mezbonlar 
asosiy konferensiyadan oldin ularni viloyat 

toʻqimachilik sanoati bilan tanishtirdi. 
Xorijliklar paxta dalalari, toʻqimachilik 
korxonalarida ishlab chiqarish jarayonlariga 
guvoh boʻldi. Asosiy tadbirlar esa panel 
sessiyalar, xorijlik mutaxassislarning 
dolzarb mavzudagi maʼruzalari hamda 
moda namoyishlari bilan davom etdi. Yuqori 
darajada oʻtgan tadbirlar bilan birga, koʻhna 
Samarqandning betakror goʻzalligi xorijlik 
mehmonlarda katta taassurot qoldirdi.

Maʼlumki, ushbu strategiyada 
mamlakatimizni mintaqaviy “IT-NUB”ga 
aylantirish maqsadi belgilangan. Bu davlat 
boshqaruvi va sohalarni raqamlashtirish, 
aloqa infratuzilmasini yaxshilash, axborot 
texnologiyalari taʼlimini rivojlantirish kabi 
koʻp omillarni talab etadi. Davlatimiz rahbari 
Raqamli boshqaruv markazida mamlakatni 
mintaqaviy IT-xabga aylantirish borasidagi 
ishlar taqdimotini koʻzdan kechirar ekan, 
“Har bir soha va hudud raqamli texnologiyalar 
bilan hamohang rivojlanmasa, mamlakat 
rivojlanmaydi”, degan edi.

Taraqqiyot odimlari

Samarqand xorijliklar nigohida butunlay yangicha qiyofa kasb 

etmoqda — har sohadagi keskin oʻzgarishlar, iqtisodiy oʻsish koʻrsatkichlari endi jahon 
ishbilarmonlari, investorlarni oʻziga jalb qilyapti. 

DUNYO TO‘QIMACHILIK SANOATIDAGI

 KATTA  VOQELIK

Toshkent xalqaro kinofestivali oldidan

XALQLAR VA MADANIYATLAR HAMKORLIGI MEVASI

BU BORADAGI ISLOHOTLAR ZARURATI 

VA SAMARASIGA BIR NAZAR

“O‘zbekiston – 2030” strategiyasi

Raqamli transformatsiya jamiyatni 

yanada modernizatsiya qilish va milliy 
iqtisodiyotning raqobatbardoshligini 

oshirish salohiyatiga ega. Shu nuqtayi 
nazardan, amalga oshirilayotgan 
islohotlarga, “Oʻzbekiston – 2030” 
strategiyasi doirasida barcha asosiy 

sohalarni raqamlashtirish hamda 

mamlakatda haqiqiy axborot jamiyatini 

barpo etishga alohida eʼtibor qaratilmoqda.
Davomi 2-betda

Bu yoʻnalish mamlakatimizda 2020-yilda 
boshlangan edi. Oʻshanda 7,5 million yoki 
23 foiz aholining daromadi kambagʻallik 
chegarasiga yetmasdi. Oʻtgan yillarda 3,5 
million odamni daromadli qilish orqali 2023-
yil yakuni bilan kambagʻallik darajasi 11 
foizga tushdi.

Avvalo, ijtimoiy himoya qamrovi 4,5 karra 
kengaytirilib, oʻtgan yili 12,3 trillion soʻm 
yoʻnaltirildi. Pensiya va nafaqalar miqdori 
ham 1,5 baravar koʻpaytirildi.

Mahallada kambagʻallikni qisqartirish, 
tadbirkorlik loyihalariga 35 trillion soʻm 
arzon kredit, 7 trillion soʻm subsidiya berildi. 
Mahallalarni obod qilish, bogʻcha, maktab, 
tibbiyot, yoʻl, suv va elektr infratuzilmasi 
uchun 120 trillion soʻm ajratildi. Shuningdek, 
260 ming gektar yer 800 ming aholiga 
dehqonchilik qilib, daromad topishi uchun 
tarqatildi.

Yana bir misol — 2020-yildan buyon 3 
milliondan 5 million soʻmgacha oylik oladigan 
ishchilar 2 barobar, 5 milliondan 7 million 
soʻmgacha oluvchilar esa 3 barobar oshdi. 
Bularning natijasida kambagʻallik darajasi 
yiliga oʻrtacha 3 foizga kamayib boryapti.

Lekin bu boradagi ishlar hamma viloyat 
va tumanda ham bir xil emas. Masalan, oʻtgan 
olti oyda Navoiy, Surxondaryo, Fargʻona 
viloyatlari va Toshkent shahrida oʻzgarish 
boʻlmagan. 15 ta tumanda kambagʻallik 20 
foizdan yuqori.

16 ta tumanda aholiga boʻlib berilgan 
yerlarda 2-3-martadan hosil olingani hisobiga 
kambagʻallik 2 karra kamaygan. Lekin 14 ta 
tumanda oʻzgarish sezilmayapti.

Prezidentimiz taʼkidlaganidek, 
kambagʻallikni faqat pul tarqatish, nafaqa 
toʻlash bilan hal qilib boʻlmaydi. Buning uchun 
kambagʻal oila aʼzolarini oʻqitish, kasbga 
oʻrgatish va ish bilan taʼminlash muhim.

Bugungi kunda korxonalarda 250 mingta 
vakant bor. Lekin kambagʻal oilalarning 
35 foiz ishga layoqatli aʼzolarida bilim va 
koʻnikma kam. Yana ayrimlari surunkali 
kasalliklar tufayli tayinli ishlay olmayapti. 
Kambagʻal oilalarning 83 foizida tomorqa 
bor, lekin suv, elektr va yoʻl bilan bogʻliq 
muammolar qiyinchilik tugʻdiryapti.

Yigʻilishda shu kabi masalalar atroflicha 
tahlil qilinib, yangi vazifalar belgilandi.

Davlatimiz rahbari keyingi yillar uchun 
“Kambagʻallikdan farovonlik sari” dasturi 
tayyorlanayotganini maʼlum qildi. Unda 
yettita imkoniyat va masʼuliyat tamoyili 
asosida Oʻzbekistonning navbatdagi yangi 
yondashuvlari belgilab beriladi.

Ijtimoiy himoya milliy agentligi 

hokimliklar bilan birga bu yil har bir mahallani 

toʻliq xatlovdan oʻtkazib, kambagʻal oilalar 
“portreti”ni ishlab chiqadi. Kambagʻal oila 

boʻyicha individual dastur  boʻladi. Iqtisodiy 
kompleks oilalarni kambagʻallikdan olib 
chiqish bilan shugʻullanadi. Bunda eng 
katta masʼuliyat tuman hokimlari va sektor 
rahbarlari zimmasida boʻladi.

Odamlarning ishi yurishishi mahallalardagi 

sharoitga ham bogʻliq. Shu bois, kelasi yili 
mahallalar infratuzilmasini rivojlantirishga 
barcha manbalardan 1,6 milliard dollar 
ajratiladi. Buning bir qismi, avvalo, eng ogʻir 
300 ta mahallada suv nasoslari va quyosh 
panellari oʻrnatishga beriladi. Yana 500 ta 
mahallada elektr, yoʻl, internet va boshqa 
infratuzilma masalalari hal etiladi.

Bugun yurtimizda kamida 50 ta ish oʻrni 
yaratgan 9 ming 200 ga yaqin tadbirkor 
bor. Ularning rejalari qoʻllab-quvvatlansa, 
faoliyatini kengaytirib, yana ishchi olishi 
mumkin.

Masalan, Andijon viloyatidagi 58 ta 
parranda korxonasi tuxum yetishtirishga 
10 ming ehtiyojmand aholini jalb qilish, 

660 ta baliq xoʻjaligi kooperatsiya orqali 
yana shuncha ish joyi yaratish tashabbusini 
bildirgan.

Davlatimiz rahbari bunday loyihalarni 
moliyalashtirish boʻyicha yangi tizim qilish 
va boshqa hududlarda ham kengaytirish 
yuzasidan topshiriqlar berdi.

Ikki yil avval Prezident farmoni bilan 
umumiy ovqatlanish sohasidagi tadbirkorlarga 
ijtimoiy soliqdan imtiyoz berilgan edi. 
Buning natijasida qator korxonalar Toshkent, 

Samarqand va Andijonda 2 ming odamni ishli 
qildi. Shu imtiyoz yana 2 yilga uzaytirib berilsa, 
tadbirkorlar yana oʻn minglab ehtiyojmand 
aholini ish bilan taʼminlashga tayyor.

Sanoatda eng koʻp ish oʻrni yaratadigan 
tarmoq — toʻqimachilik. Bu soha tadbirkorlari 
ham ikki yil avval tayyor trikotaj, boʻyalgan 
mato va gazlama korxonalariga ijtimoiy 
soliqdan berilgan imtiyozni uzaytirib berishni 
soʻragan.

Aholi bandligidagi ahamiyatini inobatga 

olib, mutasaddilarga bu sohalarga imtiyozlarni 
uzaytirish boʻyicha taklif kiritish topshirildi.

Agar korxonalar kambagʻal aholini band 
qilsa, oʻsha ishchiga ijtimoiy soliqdan imtiyoz 
yana uch yilga saqlanib qoladi. Ushbu imtiyoz 
nafaqat toʻqimachilikka, balki barcha sohadagi 
korxonalarga beriladi. Bu orqali toʻqimachilik, 
qurilish materiallari, charm-poyabzal, elektr 
texnikasi, oziq-ovqat, chorvachilik va qurilish 
tarmoqlarida yuz minglab kambagʻal aholini 
ishli qilish mumkin.

Oʻtgan yillarda 260 ming gektar yer 800 
ming aholiga dehqonchilik uchun ajratilgan 
edi. Endi yana 50 ming gektar yer 100 mingta 
kambagʻal oilaga boʻlib berilishi aytildi.

Ushbu yerlarda “kompaniya — kooperativ 
— dehqon xoʻjaligi” tamoyili asosida 

dehqonchilik va bogʻdorchilik tashkil etiladi. 
Bunda Xitoy tajribasi asosida yerdan uch xil 
daromad oladigan tizim qilinadi:

1) qishloq xoʻjaligi mahsuloti yetishtiruvchi 
va eksport qiluvchi katta kompaniya kambagʻal 
oilalardan yerni ikkilamchi ijaraga oladi;

2) yoki yer egalari ulushdor sifatida 
kooperatsiyaga birlashib, kompaniyalardan 
buyurtma oladi va topilgan daromad ular 
oʻrtasida taqsimlanadi;

3) har ikki holatda ham ushbu aholi yerda 
oʻzi mahsulot yetishtirib, buning uchun oylik 
oladi.

Yaʼni kambagʻal oila oʻziga berilgan yerdan 
yanada samarali foydalanib, oylik olish bilan 

birga, ijara yoki dividenddan daromad koʻradi. 
Kompaniya esa bir konturda bir mahsulot 
yetishtirib, sifat va tannarxdan yutadi.

Bandlik loyihalarini amalga oshirishda 

mikromoliya xizmatlari ham muhim va bu 
boradagi imkoniyatlar kengaymoqda.

Endi 2024-2025-yillarda odamlar oʻzini 
oʻzi band qilishi, kichik va oʻrta tadbirkorlik 
bilan shugʻullanishi uchun mikrokreditlar 
ajratishga 10 trillion soʻm beriladi. Shuningdek, 
kambagʻal oilalarga 30 million soʻmgacha 
uskuna, koʻchma doʻkon, motoroller, skuter 
kabi vositalar 5 yilda boʻlib toʻlash sharti 
bilan beriladi. Kambagʻal oila farzandlariga 
kompyuter sotib olish uchun 5 yilga 2 yillik 
imtiyozli davr bilan foizsiz kredit ajratiladi.

Savdo-sanoat palatasi huzurida 
tadbirkorlarga ishchi topib, ularni tayyorlab 
beradigan markaz tashkil qilinadi. Kambagʻal 
oila aʼzolariga korxona talabiga mos 
koʻnikmalar oʻrgatilib, ishga joylashtiriladi.

Har bir kambagʻal oilada, ayniqsa, xotin-
qizlar orasida oliy maʼlumotlilar boʻlishiga 
alohida eʼtibor qaratiladi. Buning uchun 
ular foizsiz taʼlim kreditlari, grantlar va 
boshqa moliyaviy yordamlar orqali qoʻllab-
quvvatlanadi.

Umuman, davlatimiz rahbari bu maqsad 
juda keng koʻlamli ekani, unga barcha hissa 
qoʻshishi kerakligini taʼkidladi. 

— Bundan buyon kambagʻallikni 
qisqartirish umummilliy harakatga aylanadi. 
Hukumatdan tortib, tuman tashkilotigacha 
barcha boʻgʻindagi rahbarlarning kundalik 
ishi oilalarni kambagʻallikdan olib chiqish 
boʻlishi kerak. Bu borada nazorat ham, 
soʻrov ham qattiq boʻladi, — dedi Shavkat 
Mirziyoyev.

Yigʻilishda Bosh vazir oʻrinbosari, viloyat 
va tuman hokimlari axborot berdi. Kambagʻal 
oilalar uchun ajratilayotgan mablagʻlarning 
manzilliligi va samaradorligini oshirish, 
masʼullarning bu boradagi ishlarini muhokama 
qilib, muammolarni hal etib borish yuzasidan 
vazifalar belgilandi.

OʻzA

KAMBAG‘ALLIKNI QISQARTIRISH 

UMUMMILLIY HARAKATGA AYLANADI
Prezident Shavkat Mirziyoyev raisligida 11-sentabr kuni 

kambagʻallikni qisqartirish ishlarini keyingi sifat bosqichiga olib chiqish masalalari 
muhokamasi boʻyicha videoselektor yigʻilishi oʻtkazildi.

DAVLAT FUQAROLIK 
XIZMATINI RAQAMLASHTIRISH

Turkiyaning “Cengiz Holding” kompaniyasi raisi, “Doʻstlik” ordeni sohibi Oʻzbekiston bilan 
hamkorlik, mamlakatimiz tarixi, madaniyati va meʼmorchiligi haqida

Oʻzbekistonning xalqaro hamkorlari 
orasida Turkiya alohida oʻringa 
ega. Madaniyat va til, maʼnaviy 
qadriyatlar, oʻzbek va turk xalqlari 
oʻrtasidagi yaqin qardoshlik rishtalari 
hozirgi bosqichda samarali aloqalarni 
rivojlantirish uchun mustahkam 

poydevor boʻlib xizmat qilmoqda. 
Albatta, hamkorlikning asosiy 
yoʻnalishlaridan biri bu — iqtisodiy 
yoʻnalishdir. Turkiyalik investorlar ikki 
xalq ravnaqi va rivojlanishi yoʻlida 
Oʻzbekiston taraqqiyotiga salmoqli 
ulush qoʻshmoqda.

“Dunyo” axborot agentligi muxbiri 
“Cengiz Holding” kompaniyasi 
direktorlar kengashi raisi Mehmet 
Jengiz bilan turk investorlarining 
Oʻzbekistonga boʻlgan qiziqishi va 
intilishi haqida suhbatlashdi.

“O‘ZBEKISTON XORIJIY INVESTITSIYALARIMIZ 
GEOGRAFIYASINING MARKAZIGA AYLANDI”

YURAK URISHIDAY HAYOTBAXSH MUHABBAT
Sport maydoniga tushib, yugurishga shaylanganimda yuragimning 
urishini aniq eshitaman. Bu qoʻrquv emas, beixtiyor sodir boʻladigan holat, 
hayajon. Vatanga muhabbat yurak urishiday hayotbaxsh va tabiiy hodisa 
deb oʻylayman. Ha, vatanimni yaxshi koʻraman. Chunki ota-onam, ukam, 
yaqinlarim, meni qoʻllab-quvvatlayotgan odamlarshu yerda. Negaki vatan 
faqat zamin, bayroq va madhiyadangina iborat emas. Ularga fayz beradigan 
shu yurtning odamlari. Barchasiga munosabatimni jamlasam, vatanga 
boʻlgan bir butun sevgim koʻrinadi.

Mehmet JENGIZ: 

Davomi 2-betda

Men  nechun  sevaman  O‘zbekistonni?

Davomi 5-betda6Mavqeyi avvalgidan ham oshgan mashvarat

Oʻzbekiston oʻzining joylashuvi, tarixi, boy madaniy qadriyatlari va iqtisodiy salohiyati 
bilan Markaziy Osiyodagi eng muhim davlatlardan biri hisoblanadi. Samarqand, Buxoro, Xiva kabi tarixiy 

shaharlaringiz asrlar davomida turkiy-islom sivilizatsiyasining beshigi boʻlib kelgan.

— Jengiz janoblari, suhbatimiz 
avvalida “Cengiz Holding” kompaniyasi 
haqida soʻramoqchi edik. Kompaniya 
konsepsiyasi va rejalari haqida maʼlumot 
bersangiz. Tabiiyki, eng avvalo, barchani 
Oʻzbekistonda amalga oshirilayotgan 
loyihalar qiziqtiradi.

— Turkiyaning “Cengiz Holding” sanoat 
korxonasi 45-yildan buyon faoliyat yuritib 
kelmoqda. Bugungi kunda korxonada 43 
ming kishi ishlaydi. Energetika, konchilik, 
qurilish va xizmatlar sohalarida tobora oʻsib 
borayotgan kompaniyamiz orqali Turkiya 
iqtisodiyotini yanada mustahkamlash uchun 
kechayu kunduz harakat qilmoqdamiz. 
Tadqiqot va texnologiyalarni rivojlantirishga 
kiritgan investitsiyalarimiz yordamida 
biz ishlab chiqarishni odamlarga va atrof-
muhitga, yaʼni “yashil” iqtisodiyotga 
yoʻnaltirishga koʻmak beryapmiz. Bu 
jarayonda dunyoning ilgʻor tajribasiga eʼtibor 
qaratib, ularni birinchi boʻlib tatbiq etyapmiz. 
Turkiyaning yagona kobalt moddasini 
ishlab chiqaruvchisi boʻlib, uni aylanma 
iqtisodiyotning bir qismi sifatida mis konlari 
chiqindilaridan metallarga qayta ishlov berish 
orqali ishlab chiqaramiz. Bu usuldagi kobalt 
moddasini ishlab chiqarish dunyoning hech 
bir davlatida yoʻq.

Bundan tashqari, qayta tiklanadigan 
energiya manbalaridan alyuminiy 
ishlab chiqarishni yoʻlga qoʻydik. Bu 
esa “yashil” ishlab chiqarishga oʻtish 
boʻyicha maqsadimizga erishishni yanada 
yaqinlashtiradi.

Turkiyada gidroelektr va quyosh 
energiyasidan birgalikda foydalaniladigan 
birinchi gibrid elektr stansiyasini bunyod etdik. 
Istanbul yangi aeroportiga salmoqli investitsiya 
kiritdik. Shu kunlarda yarim asrlik tajribamizni 
xorijga ham targʻib etishga faol intilyapmiz. 
Yevropa, Angliya va turkiy davlatlarga yirik 
miqdorda investitsiyalar kiritdik. 

Oʻzbekiston bu geografiyada, ayniqsa, 
energetika sohasiga investitsiya kiritish 
boʻyicha bizning markazimizga aylandi.

Maʼlumki, Toshkent va Sirdaryoda har 
birining quvvati 240 MVt. boʻlgan ikkita elektr 
stansiyasiga investitsiya kiritishni yakunladik. 
Ayni paytda Jizzaxda oʻrnatilgan quvvati 
550 MVt. boʻlgan uchinchi tabiiy gaz elektr 
stansiyasiga investitsiya kiritish davom etmoqda. 
Ushbu loyiha amalga oshirilgach, Oʻzbekistonda 
1030 MVt. oʻrnatilgan quvvatga erishamiz.

Taʼkidlash kerakki, qisqa vaqtda, yaʼni 
uch yil davomida mamlakatingizning muhim 
elektr energiyasi ishlab chiqaruvchisiga 
aylandik. “Cengiz Holding” faoliyat 
yuritayotgan barcha hududlarda odamlarga 
va jamiyatga foyda keltirish anʼanalariga 
ega. Oʻzbekistonda ham bu anʼanani 
davom ettiryapmiz. Biz, ayniqsa, mahalliy 
aholi bandligini taʼminlashga katta eʼtibor 
qaratamiz. Toshkent va Sirdaryodagi 
obyektlarimizda band boʻlgan 193 xodimning 
108 nafari Oʻzbekiston fuqarosidir. Loyihani 
Jizzaxda amalga oshirish jarayonida ishchilar 
soni 600 nafarga koʻpayadi. Ularning 
aksariyati oʻzbekistonlik doʻstlarimiz boʻldi. 

— “Cengiz Holding” kompaniyasi 
mamlakatimiz bilan uzoq yillik hamkorlik 
tarixiga ega. Oʻzbekiston — Turkiya 
aloqalarini har tomonlama rivojlantirish 
yoʻlidagi xizmatlaringiz yuksak baholanib, 
oʻtgan yili mamlakatimizning yuksak davlat 
mukofotlaridan biri — “Doʻstlik” ordeni 
bilan taqdirlandingiz. Oʻzbekistondagi 
kelgusi rejalaringiz haqida soʻzlab bersangiz. 
Mamlakatimizda amalga oshirilayotgan 
islohotlar xorijlik investorlarga qanday taʼsir 
koʻrsatmoqda? Yurtimizdagi investitsiyaviy 
muhit sizga maʼqulmi?

— Darhaqiqat, Oʻzbekiston bilan chuqur 
aloqalarimiz bor. Oʻzbekiston Prezidenti 

Mamlakatimizda iqtisodiyotning barcha 
jabhalarini raqamlashtirish jarayonini 

rivojlantirish maqsadida bir qator muhim 
qonunchilik va institutsional choralar 
koʻrilmoqda. 2018-yilda keng joriy qilish 
boshlangan “Elektron hukumat” tizimi raqamli 
davlat xizmatlarini rivojlantirish uchun 
mustahkam asos boʻldi. Shuningdek, “Yagona 
interaktiv davlat xizmatlari portali” (my.gov.
uz) ishga tushirilishi aholini turli xil davlat 
xizmatlaridan masofadan turib foydalanish 
imkoniyati bilan taʼminladi.

Shu kontekstda davlat xizmatining 
muhim tarkibiy qismi hisoblangan davlat 
fuqarolik xizmatini raqamlashtirish, sohaga 
zamonaviy texnologiyalarni joriy etish, bu 
orqali esa inson resurslarini rivojlantirishga 
erishishga qaratilgan salmoqli ishlar amalga 

oshirilayotganini ham eʼtirof etish joiz.
Oʻzbekiston davlat boshqaruvi tizimida 

raqamlashtirish jarayoni keng koʻlamli 
islohotlar bilan bir qatorda amalga 

oshirilmoqda. Davlat fuqarolik xizmati 
sohasidagi raqamlashtirish jarayoni 

orqali mamlakatda shaffoflikni oshirish, 
korrupsiyani kamaytirish va fuqarolarga 
koʻrsatiladigan xizmatlar sifatini yaxshilash 
maqsad qilingan.

Sohaga axborot-kommunikatsiya 

texnologiyalarini joriy etish va ularni izchil 
takomillashtirib borish, davlat fuqarolik 
xizmatchilari shaxsiy maʼlumotlari 
xavfsizligini taʼminlagan holda ular 
toʻgʻrisidagi maʼlumotlar bazasini 
shakllantirish Davlat xizmatini rivojlantirish 
agentligining asosiy vazifalaridan biri etib 
belgilangan. Raqamli davlat xizmati joriy 
etilishi har tomonlama manfaatli boʻlishi, 
ayniqsa, korrupsiyaning oldini olishi, turli 
ovoragarchilik va qogʻozbozliklarga barham 
berishi lozim.

Bundan tashqari, kadrlar bilan ishlashda 

zamonaviy raqamli texnologiyalardan 
foydalanish orqali davlat fuqarolik 
xizmatchilarining malakasini oshirish va 
ular faoliyatini monitoring qilish imkoniyati 

paydo boʻldi. Bu islohotlar orqali davlat 
xizmati sifatiga jiddiy eʼtibor qaratish va inson 
resurslarini rivojlantirish hamda boshqarish 
sohasiga qulayliklar yaratish maqsad qilingan.

Shu bilan birga, davlat xizmati 
raqamlashtirilishi fuqarolarning davlat 
organlari bilan aloqalarini yaxshilaydi va 
ijtimoiy adolatni taʼminlaydi.

Davlat xizmatini rivojlantirish agentligi 

DAVLAT FUQAROLIK 
XIZMATINI RAQAMLASHTIRISH

Shavkat Mirziyoyev Janobi Oliylari turk 
ishbilarmonlari bilan tez-tez uchrashadi 
va oʻz mamlakatiga investitsiya kiritish 
uchun barcha imkoniyatlarni ishga soladi. 
Oʻzbekiston rahbariyatining bizni har 
jihatdan qoʻllab-quvvatlashini doimo 
yaxshi his qilamiz. Buning uchun Prezident 
 Janobi Oliylariga minnatdorlik bildiraman. 
“Doʻstlik” ordeni bilan taqdirlanganim uchun 
alohida hurmatimizni izhor etamiz.

Oʻzbekiston — biz uchun juda muhim 
davlat. Anʼanalarimiz, tariximiz va tilimiz 
mushtarak boʻlgan Oʻzbekiston energetika 
infratuzilmasiga investitsiya kiritishni 
qoʻllab-quvvatlab, mamlakatning energiya 
taʼminoti xavfsizligini taʼminlashga 
hissa qoʻshmoqchimiz. Energiya ishlab 
chiqarish maʼlum bir nuqtaga yetganda, 
oʻz faoliyatimizni Turkiyadagi barcha 
investitsiyalarimizning diqqat markazida 
boʻlgan qayta tiklanadigan energiya sohasida 
kengaytirmoqchimiz.

Bundan tashqari, Toshkent va Samarqandni 
bogʻlaydigan avtomobil yoʻli qurilishi 
loyihasi ustida ishlamoqdamiz. Ushbu 
loyihada ishtirok etishdan manfaatdormiz. 
Qurilish jabhasidagi tajribamizni Oʻzbekiston 
bilan boʻlishishdan mamnunmiz.

— Oʻzbekiston energetika sohasining 
rivojini qanday baholaysiz?

— Kelgusida ham Oʻzbekistonning 
energetika infratuzilmasini yangilash 
boʻyicha saʼy-harakatlarni qoʻllab-
quvvatlash va mavjud hamkorlik aloqalarini 
mustahkamlash niyatidamiz. Oʻzbekistonning 
energetika sohasiga yangi investitsiyalarni 
jalb etish rejalarimiz bor. Oʻzbekiston katta 
tabiiy gaz zaxirasiga ega. Umumiy energiya 
isteʼmolining qariyb 85 foizi tabiiy gaz 
hisobiga qoplanadi.

Maʼlumki, keyingi paytlarda mamlakatda 
energetika tizimiga investitsiyalarni jalb etish 
ishlari tubdan rivojlandi. Muhim energiya 
yetkazib beruvchilardan biri sifatida qayta 
tiklanadigan energiya manbalariga ham 
investitsiya kiritmoqchimiz. Oʻzbekiston kabi 
tilimiz va madaniyatimiz mushtarak boʻlgan 
qardosh mamlakatlar taraqqiyotiga hissa 
qoʻshish bundan keyin ham ustuvor vazifamiz 
boʻlib qoladi.

— Yurtimizda bir necha bor boʻlgansiz. 
Ayting-chi, islom va jahon tamaddunining 
buyuk merosiga ega Oʻzbekiston sizda 
qanday taassurot qoldiradi? Umuman, 
mamlakatimizning qaysi jihatlari koʻproq 
yoqadi?

— Oʻzbekiston oʻzining joylashuvi, 
tarixi, boy madaniy qadriyatlari va iqtisodiy 
salohiyati bilan Markaziy Osiyodagi eng 
muhim davlatlardan biri hisoblanadi. 
Samarqand, Buxoro, Xiva kabi tarixiy 
shaharlaringiz asrlar davomida turkiy-
islom sivilizatsiyasining beshigi boʻlib 
kelgan. Mehmondoʻst oʻzbek xalqi esa 
qudratli davlat timsolini ifodalaydi. 
Asrlar davomida oʻzaro uygʻunlashgan 
tarix va madaniyatning ajoyib namunalari 
mamlakatni meʼmorchilik nuqtayi 
nazaridan butunlay oʻzgacha maskanga 
olib chiqqanini  eʼtirof etish kerak. Chindan 
ham Oʻzbekiston noyob mamlakat: boy 
oshxonasidan tortib, rang-barang shaharlari 
va hududlarigacha.

Oʻzbekiston mustaqilligini birinchi 
boʻlib tan olgan Turkiyaning bir fuqarosi 
va mamlakatingiz imkoniyatini yaqindan 
bilgan tadbirkor sifatida “Cengiz Holding” 
oilasi nomidan samarali hamkorligimiz 
Oʻzbekistonning yanada rivojlanishi, 
taraqqiyoti va gullab-yashnashiga 
salmoqli hissa qoʻshishiga ishonch 
bildiraman.

“Dunyo” AA
Anqara

BU BORADAGI ISLOHOTLAR ZARURATI 

VA SAMARASIGA BIR NAZAR

“O‘zbekiston – 2030” strategiyasi

Saidfarrux ISLOMOV, 
Oʻzbekiston Respublikasi 
Prezidenti huzuridagi 
Davlat xizmatini 
rivojlantirish agentligi 
direktori oʻrinbosari

Oʻzbekistonda davlat fuqarolik xizmatini 
samarali va jadal rivojlantirish maqsadida 
bir qator elektron platformalarni joriy etgan. 
Ushbu platformalar davlat xizmatining sifati va 
samaradorligini oshirish, fuqarolarga qulaylik 

yaratish va raqamli transformatsiyani amalga 
oshirishda muhim rol oʻynaydi.

Jumladan, my.argos.uz — Davlat fuqarolik 
xizmatining yagona elektron axborot portali 20 
dan ortiq vazirlik va idoralarning platformalari 
bilan integratsiya qilingan. Shuningdek, 
ushbu portalda murojaatlarni onlayn tarzda 
qabul qilish va koʻrib chiqish tizimi mavjud. 
Fuqarolar ariza va shikoyatlarini elektron 
shaklda yuborishi mumkin. Bu jarayon 

fuqarolarga byurokratiyani kamaytirish va 
xizmatlardan tez foydalanish imkonini beradi.

hrm.argos.uz — inson resurslarini 
boshqarishning yagona elektron platformasi. 
Ushbu dasturiy kompleks tashkilotlarning 
HR boʻlinmalari ishini toʻliq raqamlashtirish 
imkonini taqdim etadi. Joriy yildan 
vakant lavozimga tanlov eʼlon qilishdan 
tortib, xodimning  tashkilotdagi  faoliyatini 

yakunlashga qadar boʻlgan barcha 
jarayonlar ushbu platformada shakllantirilib, 
yuritilmoqda.

vacancy.argos.uz — davlat fuqarolik 
xizmati vakant lavozimlarining yagona 
portali. Portal 16 mingdan ortiq tashkilotni 
birlashtirgan, unda 3 million nomzod 
roʻyxatdan oʻtgan, 490 mingga yaqin rezyume 
shakllantirilgan. Nomzod qogʻoz shaklidagi 
16 ta hujjatni yigʻishi, tashkilotma-tashkilot 
yurishi shart emas, barchasi turli tizimlardan 
avtomatik shakllanadi.

test.argos.uz — davlat fuqarolik 
xizmatchilarini sinovdan oʻtkazish moduli. 
Mazkur platforma nafaqat tanlov orqali ishga 
kirish istagidagi nomzodlar bilimini sinovdan 
oʻtkazishga moʻljallangan, balki Milliy kadrlar 
zaxirasiga kirish uchun rahbar kadrlar bilimi, 
koʻnikmasi va psixologik portretini yaratish 
imkonini beradi.

edu.argos.uz — davlat xizmatchilari uchun 
trening va malakani oshirish platformaci 
davlat fuqarolik xizmatchilarining professional 
rivojlanishini va ixtisoslashgan tayyorgarligini 
taʼminlaydi.

samaradorlik.uz — respublika ijro 
etuvchi hokimiyat organlari rahbarlarining 
faoliyati samaradorligini baholash 

platformasi. Dastur hokimiyat organlari 
faoliyatining samaradorligiga oid tahlillar, 

hisobot va statistik maʼlumotlarni oʻzida 
birlashtirgan.

Ushbu tizimlar Janubiy Koreya, Birlashgan 
Arab Amirliklari, Singapur va Yaponiya kabi 
davlatlarda muvaffaqiyatli joriy etilgan, davlat 
xizmatchilari uchun moʻljallangan ushbu 
dasturlar “Elektron hukumat” tarkibiy qismi 
sifatida shakllantirilgan hamda mamlakatning 

yagona interaktiv portaliga integrallashtirilgan.
Tahlillar shuni koʻrsatmoqdaki, davlat 

xizmatchilariga moʻljallangan mobil 
dasturlarni joriy etish jarayonida kadrlarning 

axborot-kommunikatsiya texnologiyalari 

sohasidagi malakasini oshirish, davlat 
sektori oldiga davlat xizmatchilarining 
raqamli koʻnikmalarini professional darajada 
rivojlantirish boʻyicha qator vazifalarni amalga 
oshirish, yaʼni xodimlarni qoʻshimcha oʻqitish 
masalasi ham dolzarb hisoblanadi.

Fuqarolar bugun vaqtini behuda oʻtkazib, 
davlat idoralariga borishi, navbatda turishi 
shart emas. Kerakli mobil ilovalar orqali 
zarur xizmatdan foydalanish tartibi juda 
oddiy, hammasi bir joyda va “yagona oyna”da 
ishlaydi. Kelajakda barcha sohalar kabi davlat 
fuqarolik xizmatida mavjud elektron loyihalar 
bir joyda jamlanadi va fuqarolarda “Qayerga 
borish kerak?” yoki “Bu qaysi platformada?” 
degan savollar tugʻilmaydi.

Shuni taʼkidlash lozimki, raqamlashtirish 
orqali davlat fuqarolik xizmati 
zamonaviylashtiriladi, samarali, shaffof va 
ishonchli boshqaruv tizimi yaratiladi, bu esa 
umumiy rivojlanishga ijobiy taʼsir koʻrsatadi. 
Davlat fuqarolik xizmatini raqamlashtirish bir 
qator sabablarga koʻra muhim hisoblanadi.

Birinchidan, shaffoflik va hisobdorlik 
oshadi. Raqamlashtirish orqali davlat fuqarolik 
xizmatidagi barcha jarayonlar shaffof boʻladi, 
chunki maʼlumotlar va qarorlar elektron shaklda 
saqlanadi va qayd qilinadi. Bu korrupsiyani 
kamaytirishga va davlat xizmatchilarining 
oʻz vazifalarini bajarishda hisobdor boʻlishini 
taʼminlashga yordam beradi.

Ikkinchidan, xizmatlar sifati yaxshilanadi. 
Raqamli texnologiyalar xizmatlarni 
avtomatlashtirish imkonini beradi, bu esa 
jarayonlarni tezlashtiradi va inson xatolarini 
kamaytiradi. Natijada fuqarolar tezkor va 
sifatli xizmatlardan foydalanish imkoniyatiga 
ega boʻladi.

Uchinchidan, vaqt va resurslar tejaladi. 
Raqamlashtirish orqali davlat fuqarolik 
xizmatlari masofadan turib koʻrsatiladi, bu esa 
byurokratik jarayonlarni qisqartirishga yordam 

beradi. Fuqarolar davlat muassasalariga 
borishga va hujjatlarni qoʻldan-qoʻlga 
oʻtkazishga muhtoj boʻlmaydi. Bu esa, oʻz 
navbatida, vaqt va mablagʻni tejashga olib 
keladi.

Toʻrtinchidan, maʼlumotlar tahlili va qaror 
qabul qilish samaradorligi oshadi. Raqamli 
maʼlumotlar bazalari orqali davlat fuqarolik 
xizmatchilari va rahbarlar aniq maʼlumotlarga 
asoslangan qarorlar qabul qilishi mumkin. Bu 
davlat boshqaruvi samaradorligini oshirish, 
resurslarni toʻgʻri taqsimlash va muammolarni 
tezkor hal etishga yordam beradi.

Beshinchidan, korrupsiyani kamaytiradi. 
Raqamlashtirish jarayoni orqali inson omili 

kamayib, xizmatlar avtomatlashtiriladi. Bu esa 
korrupsiya imkoniyatlarini sezilarli darajada 
cheklaydi, chunki fuqarolar davlat xizmatlarini 
toʻgʻridan toʻgʻri elektron platformalar orqali 
oladi.

Oltinchidan, fuqarolarning davlat xizmatiga 
boʻlgan ishonchi ortadi. Raqamli davlat 
xizmatlari orqali fuqarolarga tez va samarali 
xizmatlar koʻrsatilishi natijasida davlatga 
ishonch oshadi. Bu ijtimoiy barqarorlik va 
davlatning qonuniyligini mustahkamlaydi.

Yettinchidan, jahon miqyosida 
moslashuvchanlikka erishiladi. Raqamli davlat 
fuqarolik xizmati xalqaro standartlarga mos 
boʻlib, Oʻzbekistonning global iqtisodiyot 
va jahon hamjamiyati bilan integratsiyasiga 
yordam beradi. Bu mamlakatimizning 
raqobatbardoshligini oshiradi va xalqaro 
hamkorlikni kuchaytiradi.

Shu bilan birga, raqamli texnologiyalarni 

jadal joriy etish uchun, eng avvalo, kadrlarni 
tayyorlash va malakasini oshirishga asosiy 
urgʻu berish kerak. Bugungi davr esa nafaqat 
xodimlar, balki rahbar kadrlarning zamonaviy 
axborot texnologiyalaridan samarali 

foydalanishi uchun muhim choralarni koʻrishni 
taqozo etmoqda. Sodda qilib aytganda, 
davlat boshqaruvi rahbarlari raqamlashtirish 
jarayonining ahamiyatini tushunib, bu sohadagi 

ilgʻor tajribalarni oʻzlashtirishi uchun maxsus 
treninglar oʻtkazish lozim.

Davlat fuqarolik xizmatini raqamlashtirish 
jarayonida bir qator chaqiriqlar ham mavjud. 
Ulardan biri — texnik infratuzilmani 
rivojlantirish zarurati. Boshqa bir muhim 
chaqiriq — axborot xavfsizligini taʼminlash. 
Davlat fuqarolik xizmatchilari va fuqarolarning 
shaxsiy maʼlumotlari raqamli platformalarda 
saqlanadi, bu esa kiberxavfsizlik choralarini 
kuchaytirishni talab qiladi. Shu bois, raqamli 
xavfsizlik boʻyicha huquqiy asoslarni 
mustahkamlash va texnik infratuzilmani 
yangilash zarur.

Shu bilan birga, ushbu yoʻnalishda 
jamoatchilik bilan muloqot va hamkorlik 
ham dolzarbligini yoʻqotmagan. Fuqarolar 
va davlat xizmatchilaridan foydalanilayotgan 
raqamli platformalar boʻyicha fikr-mulohazalar 
olish va ularni tahlil qilish orqali yanada 
takomillashtirish mumkin. Davlat raqamli 
xizmatlarini omma orasida kengroq targʻib 
qilish va ularning foydalanish imkoniyatlarini 
kengaytirish lozim.

Oʻzbekistonda davlat fuqarolik xizmatini 
raqamlashtirish jarayoni mamlakatni 

zamonaviy va samarali boshqaruv tizimiga olib 
chiqishda muhim rol oʻynamoqda. Erishilgan 
muvaffaqiyatlar shaffoflik va samaradorlikni 
oshirishga xizmat  qilsa-da, ayrim chaqiriqlar 
hali hamon mavjud. Texnik infratuzilmani 
yaxshilash va axborot xavfsizligini taʼminlash 
orqali raqamlashtirish jarayonining yanada 

muvaffaqiyatli boʻlishini taʼminlash mumkin.

Oʻzbekistonning bu 
yoʻnalishdagi islohotlari 
tizimlilik kasb etar ekan, bu 
sohadagi raqamlashtirish 
jarayoni mamlakatning 
barqaror rivojlanishiga hissa 
qoʻshishda davom etadi.

Boshlanishi 1-betda

Maʼlumki, Toshkent va 
Sirdaryoda har birining 
quvvati 240 MVt. boʻlgan ikkita 
elektr stansiyasiga investitsiya 
kiritishni yakunladik. Ayni 
paytda Jizzaxda oʻrnatilgan 
quvvati 550 MVt. boʻlgan 
uchinchi tabiiy gaz elektr 
stansiyasiga investitsiya kiritish 
davom etmoqda. Ushbu 
loyiha amalga oshirilgach, 
Oʻzbekistonda 1030 MVt. 
oʻrnatilgan quvvatga erishamiz.

Mehmet JENGIZ: 

“O‘ZBEKISTON XORIJIY 
INVESTITSIYALARIMIZ 
GEOGRAFIYASINING 

MARKAZIGA AYLANDI”

Boshlanishi 1-betda

Fuqarolar bugun vaqtini behuda oʻtkazib, 
davlat idoralariga borishi, navbatda turishi 
shart emas. Kerakli mobil ilovalar orqali 
zarur xizmatdan foydalanish tartibi juda 
oddiy, hammasi bir joyda va “yagona 
oyna”da ishlaydi. Kelajakda barcha sohalar 
kabi davlat fuqarolik xizmatida mavjud 
elektron loyihalar bir joyda jamlanadi va 
fuqarolarda “Qayerga borish kerak?” yoki 
“Bu qaysi platformada?” degan savollar 
tugʻilmaydi.

Taraqqiyot odimlari

— Dunyodagi ikkita yirik toʻqimachilik 
federatsiyasining birinchi qoʻshma 
konferensiyasi aynan Samarqandda boʻlib 
oʻtgani katta voqelik. Bu faqatgina tarixiy 
shaharning sayyohlar uchun jozibador ekani 
bilan bogʻliq emas, balki toʻqimachilik 
sohasida ham hudud innovatsiya markaziga 
aylanib bormoqda. Viloyatda 820 dan ortiq 
toʻqimachilik korxonasi samarali faoliyat 
yuritib kelyapti. Ayni paytda bu tarmoq sanoat 
ishlab chiqarishining 20 foizga yaqinini 
tashkil qilib, iqtisodiy oʻsishda asosiy 
drayverlardan biriga aylangan. Keyingi besh 
yilda viloyatda toʻqimachilik mahsulotlarini 
eksport qilish 2,5 barobar oʻsdi, hozirgi kunda 
20 dan ortiq davlatga yetkazib berilyapti. 
Jahon miqyosida mashhur brendlar bilan 
hamkorlik qilinmoqda.

Umuman, keyingi yillarda Samarqandda 
oʻzgarishlar juda katta. Hamma sohada 
 rivojlanishlarni kuzatish mumkin. Shaharning 

— Oʻzbekistonga kelish bahonasida bu yerdagi 
toʻqimachilik sanoati bilan tanishish, hamkorlik oʻrnatish, 
mamlakatda ishlab chiqarishni yoʻlga qoʻyish boʻyicha 
kelishuvlarga erishishni maqsad qilganmiz. Mamlakat 
toʻqimachilik sanoati haqida qisman maʼlumotga ega 
boʻlsak-da, ular bilan yaqindan tanishish, bevosita koʻrish 
yanada qiziq kechdi. Bu yerda joriy etilgan klaster tizimi 
menda katta taassurot qoldirdi. 
Paxtani yetishtirishdan to tayyor 
mahsulot ishlab chiqarishgacha 
jarayonning bitta korxonada 
birlashtirilishi yaxshi amaliyot. 
Odatda biz xomashyoni boshqa 
korxonalardan olib, oʻzimizda 
qayta ishlaymiz. Bu yerda esa 
hammasi bir nuqtada birlashar 
ekan. Nazarimda, bu juda qulay. 

Xalqaro anjuman davomida 
koʻplab muhim maʼlumotlarga ega 
boʻldik. Bu juda katta tadbir va 
unda dunyo boʻyicha toʻqimachilik 
sanoatining har sohasidan — 
paxta yetishtiruvchilar, ishlab 
chiqaruvchilar, uskunalar yetkazib 
beruvchilar, xalqaro moliya 
tashkilotlari vakillari ishtirok 
etdi. Ular bilan birgalikda ishlash, 
hamkorlik oʻrnatish uchun qulay 
platforma yaratildi. Umumiy 
muammolarimiz va ularning yechimlari haqida muloqot 
qildik. Chunki biz sohada oʻzaro raqobatchi boʻlsak-da, 
ijtimoiy masalalar, ekologik talablarga rioya qilishda 
birgalikda ishlaymiz. Ayniqsa, “yashil” iqtisodiyotga oʻtish 

— ITMF va IAF toʻqimachilik sanoatining 
eng yirik xalqaro tashkilotlaridan boʻlib, soha 
rivojida muhim oʻrin tutadi. Shu jihatdan ikki 
tuzilmaning ilk qoʻshma konferensiyasi biz, 
soha vakillari uchun muhim voqelik va unda 
katta qiziqish bilan ishtirok etdik. Tadbirlar 
yuqori saviyada oʻtdi. Toʻqimachilik sanoatiga 
oid soʻnggi yangiliklar, ilgʻor texnologiyalar 
bilan tanishish, hamkorlar topish imkoniyati 
yaratildi. 

Jahon amaliyotida toʻqimachilik doim 
muhim tarmoq boʻlib kelgan. Hozirgi kunda bu 
yanada rivojlanmoqda. Chunki toʻqimachilik 
mahsulotlariga nafaqat birlamchi ehtiyoj, 
balki zamonaviylik belgisi sifatida qaralyapti. 
Raqobat bozorida esa sifatga talab hamisha 

Erkinjon TURDIMOV,
Samarqand viloyati hokimi:

sayyohlar uchun jozibadorligi yanada oshib, 
bu yerda xalqaro yirik tadbirlar oʻtishi 
odatiy holga aylandi. Toʻqimachilik sanoati 
yoʻnalishida oʻtkazilgan anjuman ham 
shulardan biri. Xorijliklar yaratilgan biznes 
muhiti bilan yaqindan tanishib, bu yer 
ishbilarmonlik uchun qulay hudud ekaniga 
guvoh boʻldi. Tadbirkor qayerga intiladi, 
albatta, ishlash uchun shart-sharoit boʻlgan 
joyga. Qolaversa, puli bor odam yetti marta 
emas, ming marta oʻlchab, keyin mablagʻ 
kiritadi. Samarqand miqyosida oladigan 
boʻlsak, toʻqimachilik sanoatida investitsiya 
hajmi oshib boryapti. Birgina shu yilning 
oʻzida 1,5 milliard dollarlik toʻgʻridan toʻgʻri 
xorijiy investitsiya kiritildi. Nima uchun 
sarmoya kirityapti, chunki ishonchi, asosi 
bor. Yana Samarqandda ishchi kuchi, zarur 
xomashyo yetarli, bu ham muhim omillardan 
biri.

Hududimiz sarmoya kiritish va hamkorlik 
oʻrnatish uchun jozibador shart-sharoitlarni 
taklif etadi. Chet ellik va mahalliy 
investorlar uchun soliq imtiyozlari mavjud 
maxsus iqtisodiy zonalar yaratilgan. Bu 
zonalar biznes yuritish uchun qulay shartlar, 
bojxona tartiblarining soddalashtirilgan 
tizimlari va infratuzilmadan foydalanish 
imkoniyatlarini taqdim etadi. Muhim 
jihatlardan yana biri, arzon va malakali 
ishchi kuchi mavjudligidir. Har yili 
Oʻzbekiston aholisi oʻrtacha bir millionga 
oshayotgan boʻlsa, viloyatimiz aholisi 100 
ming nafar oʻsyapti va bugungi kunda 4,2 
million fuqaro istiqomat qilmoqda. 

Toʻqimachilik sanoatidagi ishlab 
chiqarish quvvatlari ham yuqori. Hatto 
mahsulotlarimiz global taʼminotning 
bir qismiga aylanib boryapti. Biz bu 
yoʻnalishdagi hamkorlikni yanada 
kengaytirish uchun xorijiy sheriklarimizga 
Oʻzbekiston qonunchiligi doirasida barcha 
zarur koʻmakni berishga tayyorligimizni 
bildirdik.

— Hozirgi kunda toʻqimachilik 
chiqindilari chindan ham global iqlim uchun 
salbiy taʼsirga ega. Xorijlik spikerlar bu haqda 
juda muhim maʼlumotlarni berdi. Masalan, 
birgina Yevropaning oʻzida yiliga 7,5 million 
tonna kiyim-kechak chiqindilari chiqar 
ekan. Ular buning tabiatga juda katta zarar 
ekanidan xavotirda. Bunga qarshi yangicha 
texnologiyalar ustida ish olib bormoqda. 
Xususan, chiqindilarni zararsizlantirish, qayta 
ishlash boʻyicha yangidan yangi innovatsion 
texnologiyalar yaratilmoqda. Ular bilan 
tanishib, biz ham yaqin yillarda faoliyatimizda 
qoʻllashni maqsad qildik.

Oʻzim uzoq yillardan buyon toʻqimachilik 
sohasidaman. Tikuv fabrikamiz sakkiz 
yildan beri ishlayapti. Tayyor kiyim-kechak 
mahsulotlarimiz eksportga yoʻnaltiriladi, 350 
dan ortiq kishi mehnat qiladi. Maʼruzalar 
davomida hozir jahon amaliyotida barqarorlik 
talablariga katta eʼtibor qaratilayotganiga 
guvoh boʻldik. Ulardan biri, albatta, 
ishlab chiqarishning ekologiyaga zararini 
kamaytirishdan iborat. Yaʼni “yashil” 
iqtisodiyotga oʻtish talabi kuchayyapti. 

Nargiza BEKMURODOVA,
Xorazmdagi “Artatex LLX” 
korxonasi rahbari:

Oʻzbekiston dunyoda paxta yetishtiruvchi asosiy 
davlatlardan biri ekani doimo taʼkidlab kelinadi. Hozir ham 
shunday, paxta xomashyosini yetishtirish boʻyicha ilgʻorlar 
safidamiz. Biroq bugun biz nafaqat yetishtiruvchi, balki 
tayyor mahsulot ishlab chiqaruvchi davlatga aylandik. Yaʼni 
oʻzimizda yetishtirilgan paxtani arzon narxda xorijga sotmay, 
toʻliq qayta ishlash orqali bir necha barobar qimmatga 
aylanadigan tayyor mahsulot sifatida eksport qilyapmiz. Paxta 
tolasini qayta ishlash 2017-yildagi 40 foizdan hozirgi kunda 
100 foizga yetdi. 

Dunyo bozorida mahsulotlarimiz talabgirligi ancha 
yuqori. Oʻtgan yili 75 dan ortiq davlatga 3,5 milliard dollarlik 
toʻqimachilik mahsulotlari eksport qilindi. 2026-yilga borib, 
ushbu hajmni 6,5 milliard dollardan oshirish reja qilingan. Chet 
elliklar bizni toʻqimachilik mahsulotlari ishlab chiqaruvchi 
mamlakat sifatida tanib, tan olmoqda. Jahonning mashhur 
brendlari hamkorlikka qiziqish bildiryapti.

EKOLOGIK TALAB 
ASOSIY JIHAT

Akila FERNANDO,
“Epic group” kompaniyasi 
vakili (Bangladesh):

yoʻlida hammamiz birlashishimiz kerak. Gap shundaki, 
hozirgi kunda atmosferaga issiqlik gazi chiqarish boʻyicha 
toʻqimachilik sanoatining jahondagi ulushi 3,8 foizni, 
kiyim-kechak chiqindilari 20 foizni tashkil etyapti. Bu 
juda jiddiy muammo va ekologik muhit uchun sezilarli 
xavf. Bunga qarshi birgalikda kurashishimiz zarur. Yaʼni 
ekologik talablar, masalan, toʻqimachilik sanoatida 
chiqariladigan issiqlik gazini kamaytirish, chiqindilarni 
qayta ishlash boʻyicha zamonaviy texnologiyalardan 
foydalanishning vaqti keldi. Tadbir davomida ana shu 
masalalarga ham jiddiy eʼtibor qaratdik. Toʻgʻri, bu 
ishlar osonlikcha boʻlmaydi, juda katta mablagʻ talab 
etadi. Yirik korxonalar buni uddalashi mumkin, ammo 
kichik korxonalarga mablagʻ, mutaxassislar yetishmaydi, 

ularga yordam, qoʻllab-quvvatlov 
kerak. Biz bu masalada ham 
gaplashdik, barqarorlik harakatlarini 
moliyalashtirish, eksportga 
koʻmaklashish boʻyicha yechimlar 
taklif etildi. 

Har bir toʻqimachilik korxonasi 
bunga jiddiy eʼtibor qaratishi 
kerak. Ekologik talablarga javob 
beradigan, anʼanaviy ishlab 
chiqarishdan zamonaviy ishlab 
chiqarishga oʻtadigan tizim yaratish 
bugunning zaruratidir. Masalan, 
kompaniyamizning asosiy maqsadi 
barqarorlik talablariga rioya 
qilishdan iborat va bunga qatʼiy 
amal qilinadi. Zavodlarimizda 
ish faoliyati “yashil” iqtisodiyot, 
ishchilar haq-huquqlarini himoya 
qilishga oid xalqaro talablarga toʻliq 
rioya qilgan holda tashkil etilgan. 
Shuning hisobiga mahsulotlarimiz 

bozorda talabgir. Yiliga 1 milliard dollarlik tayyor 
toʻqimachilik mahsulotlari ishlab chiqariladi. Gonkong 
va Iordaniyada ishlab chiqarish korxonalarimiz boʻlib, 
Hindistonda ham katta zavod qurilyapti.

DOLZARB MUAMMOLAR OʻRTAGA TASHLANDI
Qaysi sohada boʻlmasin, jahon bozoriga chiqish va unda oʻrin egallash oson emas. Hozir 

dunyo standartlari qoʻyayotgan talablar mahsulot sifati bilangina bogʻliq boʻlmay qoldi. Endi 
xaridorlar barqarorlik talablariga rioya etilishini istamoqda. Bu mahsulot yetishtirish va ishlab 
chiqarish jarayonlarida yangi texnologiyalarni qoʻllash, ishchilar uchun munosib mehnat 
sharoitlarini yaratib berish hamda ish faoliyatida chiqadigan zararli gazlar hajmini sezilarli 
darajada kamaytirish talablaridir. Samarqandda boʻlib oʻtgan xalqaro anjuman ishtirokchilari, 
toʻqimachilik sanoati korxonalari vakillari buni alohida taʼkidladi. Ularning oʻzi shu yoʻlni bosib 
oʻtgan va hamkorlardan ham buni talab qiladi. 

Xorij kompaniyalarining aksariyati Xalqaro toʻqimachilik ishlab chiqaruvchilari federatsiyasi 
(ITMF) hamda Xalqaro kiyim-kechak federatsiyasi (IAF) aʼzolari. Yirik xalqaro tuzilmalar oʻz 
aʼzolarini qoʻllab-quvvatlash barobarida yuqoridagi talablar bajarilishiga ham chaqiradi. Shu orqali 
dunyo toʻqimachilik sanoatining oʻsishi va barqarorligini taʼminlash, ekologik muhitni asrashga 
hissa qoʻshishni maqsad qilgan. Tadbir davomida bu borada taklif etilayotgan yangi innovatsiyalar 
haqida soʻz bordi. Tarmoqdagi dolzarb muammolar oʻrtaga tashlanib, yechimlar taklif etildi. Dunyo 
toʻqimachilik sanoatining nufuzli ekspert, riteyllari, yirik brendlar egalarining maʼruzalari koʻpchilikni 
qiziqtirdi.

Danao GIRUDRA, 
Indoneziya toʻqimachilik 
uyushmasi rahbari: 

yuqori. Biz esa bularni doim eʼtiborga olishimiz 
kerak.

Indoneziya toʻqimachilik va tikuvchilik 
sohalari ham shu asosda rivojlanib  boryapti. 

Ayniqsa, organik tayyor mahsulotlar ishlab 
chiqarishga eʼtibor yuqori. Hozir mamlakatda 
600 ga yaqin toʻqimachilik korxonasi 
boʻlib, ulardan 200 tasi yirik kompaniyadir. 
Ularning aksariyati ishlab chiqaradigan 
mahsulotlarining 60 foizini eksportga 
yoʻnaltiradi va bundan yaxshigina daromad 
topadi.

Xalqaro konferensiya bahonasida 
Oʻzbekistonda boʻlganimizdan xursandmiz. 
Mamlakat jahonda yetakchi paxta 
yetishtiruvchilardan biri sanaladi. Toʻqimachilik 
sanoati rivojlanib borayotganidan ham xabarimiz 
bor. Mahalliy korxonalar bilan hamkorlik qilish 
niyatidamiz. Koʻproq investitsion loyihalarga 
eʼtibor qaratyapmiz. Kelgusida kelishuv 
bitimlari imzolashimizga ishonamiz.

Yirik anjumanning asosiy tadbirlari yettita panel sessiyasi tarzida 
oʻtkazildi. Unda sohaning nufuzli ekspertlari maʼruza qilib, toʻqimachilik 
sohasi ishbilarmonlari eʼtiborini dolzarb  mavzularga qaratdi. Dunyo 

amaliyotidagi tajribalar, yangicha yondashuvlar haqida soʻz bordi. Bu 
esa tadbirkorlarimizda qiziqish uygʻotib, muhim maʼlumotlar bilan 
tanishtirdi. 

JAHON AMALIYOTI BILAN TANISHUV

Korxonamizda qisman quyosh 
panellaridan foydalanishni boshlaganmiz. 
Natijasini qisqa vaqtdayoq koʻrdik. Shuning 
uchun keyinchalik tikuvchilik fabrikamizdagi 
jami ishlab chiqarishni muqobil energiya 
manbalariga oʻtkazishni rejalashtirganmiz. 
Bundan tashqari, sanoatdagi uglevod 
kislotalarini zararsizlantirish, atrof-muhitga 
kamroq zararli gazlar chiqarish boʻyicha ham 
mutaxassislar oʻz tajribalarini boʻlishdi. 

Xalqaro konferensiya xorijlik tadbirkorlar 

bilan muloqot qilishda qulay maydon yaratib 

berdi. Masalan, biz shu vaqtgacha oʻz 
mahsulotlarimizni, asosan, MDH davlatlariga 

eksport qilamiz. Chunki bizda Yevropa 
bozoriga chiqishga ishonchsizlik bor edi. Ammo 
yevropalik ishbilarmonlar bilan gaplashib, 
ishning yoʻl-yoʻrigʻi haqida bilib oʻrgangach, 
jahon bozoriga chiqish imkoniyatlarimiz 
yuqori ekaniga amin boʻldik. Ular bilan faol 
hamkorlikni boshlashni maqsad qildik. Buning 
uchun imkoniyatlarimiz yetarli. Xomashyo 
ham, ishchi kuchi ham oʻzimizda ekani katta 
imkoniyatimiz. Shunga mos tarzda ishlab 
chiqarish kengayib boryapti. Qolaversa, 
eksportda tadbirkorlar uchun koʻplab imtiyozlar 
mavjud, ulardan samarali foydalanishimiz kerak.

Qoʻshimcha qoʻllab-quvvatlov ishimiz 
natijasida ham koʻrinyapti. Oʻtgan yili 
korxonamiz 3,2 million dollarlik mahsulot 
eksport qildi. Joriy yilda buni 4 million dollarga 
yetkazish niyatidamiz. Bundan tashqari, kiyim-
kechak ishlab chiqarishning toʻliq zanjirini 
yaratish rejamiz bor. Yaʼni xomashyoni ham 
oʻzimizda yetishtirmoqchimiz. Bu juda katta 
tajriba, mablagʻ talab etadi, lekin harakat 
qilsak, erishamiz. Chunki hozir Yevropa 
bozorining talabi ham shunday: barqarorlik 
zanjirini yaratish orqali xalqaro standartlarga 
javob beradigan mahsulotlar ishlab chiqarish 
xaridorgirlikni yanada oshiradi.

Iroda TOSHMATOVA,
“Yangi Oʻzbekiston” muxbiri

Bugungi kunda “yashil” energiya deganda “yashil toʻrtlik”, yaʼni shamol, 
quyosh, gidro va atom generatsiyalari tushuniladi. Ularning ichida atom energetikasi uglerodsiz 

energiyaning yagona va yirik manbai sifatida alohida oʻrin tutadi.

Havosi tanga davo, suvi shirin, yerlari hosildor. 
Bu tabarruk zamin haqida koʻp va xoʻp soʻzlarni 
aytish mumkin. Bir tomoni poliz, ikkinchi 
tomoni sabzavot ekinlari yetishtirilayotgan keng 
dalalarni koʻrgan kishining bahri-dili ochiladi. 
Ayni kuz mavsumida mevali bogʻlardagi sarxil 
olma, shaftoli, bodom, nok, olxoʻri kabi oʻziga 
xos hosili bilan koʻzni quvnatadigan turli 
navdagi uzumlar, shira engan anjirlar hudud 
aholisining bogʻdorchilikda ham oʻziga xos 
tajribaga egaligidan dalolat beradi. 

Ayniqsa, tumanda uzumchilik yaxshi 
rivojlangan. Uchqora, Tasmachi, Oltinsoy, 
Mirdosh mahallalari ushbu yoʻnalishda yetakchi 
hisoblanadi. Uzumchilik ushbu mahallalar 
aholisining asosiy daromad manbai boʻlib, 
yetishtirilayotgan husayni, toyfi, Rizamat 
ota, charos, kelinbarmoq va kishmish kabi 
navlarning dovrugʻi yurtimizga tanilgan. 

Mavsum

Asrimizning birinchi choragi 
yakunlanish arafasida dunyo 
xalqlari sogʻligʻi va turmush tarziga 
nafaqat ayrim mintaqalarda 
yuzaga kelayotgan turli ijtimoiy-
iqtisodiy, harbiy-siyosiy vaziyat, 
balki global miqyosdagi ekologik 
muammolar ham jiddiy xavf 
solyapti. Ushbu tahdidlarga 
qarshi turish va salbiy oqibatlarini 
bartaraf etish maqsadida har bir 
mamlakat ichki imkoniyatlaridan 

kelib chiqqan holda oʻzaro manfaatli hamda keng qamrovli hamkorlikni 
yoʻlga qoʻyishga harakat qilmoqda. BMT Bosh Assambleyasining 2015-yil 
sentabr oyidagi sammitida qabul qilingan 2030-yilgacha moʻljallangan 
Barqaror rivojlanish maqsadlari prinsipial jihatdan yangi global 
majburiyat hisoblanadi. Undagi 17 maqsad keng miqyosli masalalarni, 
aynan sogʻliq va farovonlikdan tortib, iqlim oʻzgarishigacha, gender 
tenglikdan tortib, isteʼmol hamda ishlab chiqarish modellarigacha boʻlgan 
jarayonni qamrab olgan. Oʻzbekiston geografik joylashuvi, imkoniyati va 
taraqqiyot darajasidan kelib chiqib, ushbu maqsadlardan 16 tasini qabul 
qilgan.  

Xolmurod ISANOV, 
yuridik fanlar doktori

ifloslanish taʼsiriga uchrab, 4000 ga yaqin 
inson vafot etgandi. Yaponiyaning shimoli-
sharqida 2011-yil 11-martda sodir  boʻlgan 
9 balli zilzila oqibatida “Fukusima-1” atom 
elektr stansiyasidagi yadroviy reaktorlarda 
portlash sodir boʻlib, 20 kilometr radiusda 
istiqomat qiluvchi 150 ming kishi evakuatsiya 
qilingandi. 

Bugun dunyo boʻylab qurilayotgan atom 
elektr stansiyalari bunday fojialarning oldini 
olish maqsadida Atom energiyasi xalqaro 
agentligi (AEXA) norma va talablariga javob 

beradi. Shuningdek, mutaxassislar AES iqlim 
oʻzgarishi va ekologik muammolarga yaxshi 
yechim ekanini taʼkidlamoqda. Xoʻsh, ular 
nimalardan iborat? Keling, oʻrni kelganda shular 
xususida faktlar asosida fikr yuritsak.

Birinchidan, global miqyosdagi ekologik 
muammolar xavfi kundan kunga ortib 
borayotgan bir paytda atom elektr stansiyasi 
yordamida elektr energiyasi ishlab chiqarishda 
boshqa turdagi elektr stansiyalarga qaraganda 
atmosferaga chiqariladigan zararli gazlar 
miqdori bir necha million tonnaga kamayadi. 
Buni ekologik muammolarni hal etish, xususan, 
global isishga qarshi kurashish usullaridan biri 
deb hisoblash mumkin. 

Statistik maʼlumotlarga koʻra, soʻnggi 
paytlarda Yevropada atom elektr stansiyalari 
tufayli har yili 700 million tonna, Rossiyada 
esa 210 million tonna karbonat angidrid 
(SO2) gazi atmosferaga chiqarilishining oldi 
olinmoqda. Dastlabki hisob-kitoblarga koʻra, 
agar Oʻzbekistonda atom elektr stansiyasi barpo 
etilsa, har yili 3,5 milliard kub metr tabiiy gaz 
tejalib, 14 million tonnagacha (SO2) karbonat 
angidrid va 36 ming tonnagacha azot oksidi 
(NO2) havoga chiqarilishining oldi olinadi.

Ikkinchidan, atom elektr stansiyasida 
yoqilgʻi xom-ashyosi sifatida ishlatiladigan  
1 kilo uran-235 toʻliq yondirilganda undan 
ajralib chiqadigan energiya miqdori taxminan 
100 tonna yuqori sifatli koʻmir yoki 60 tonna neft 
yonganida ajraladigan energiya miqdoriga teng. 
Mamlakatimizda elektr energiyasining 90 foizga 
yaqini qazib olinadigan yoqilgʻilar — tabiiy gaz 

va koʻmir hisobidan ishlab chiqarilayotir. Ularni 
isteʼmol qilish hozirgi darajada davom etaversa, 
mavjud zaxiralar 20-30 yildan keyin  tugashi 
mumkin. Shu bilan birga, hozir yurtimizda uran-
235 xom-ashyosini qazib olish va uni boyitish 
uchun koʻp mehnat talab qilinmaydigan va 
qimmat boʻlmagan shart-sharoitlar mavjudligi 
yaqin kelajakda yuqori iqtisodiy samaradorlikka 
erishish imkonini beradi.

Uchinchidan, atom energiyasidan 
foydalanish bilan bogʻliq xavf-xatarlar bugungi 
kunda raqamlashtirilgan aqlli texnologiyalar va 
boshqa zamonaviy texnik vositalar yordamida 
doimiy ravishda nazorat qilib boriladi. Bunda 
har qanday xavf-xatar oldindan aniqlanadi va 
tezkor bartaraf etiladi.

Toʻrtinchidan, butun dunyoda ishlab 
chiqarilayotgan atom energiyasi dunyo energiya 
segmentining muhim qismini tashkil qiladi. 
Keyingi oʻn yillikda atom energiyasidan 
foydalanish koʻlami oshib boryapti. Atom 
energiyasidan foydalanish aholini arzon, toza 
va ishonchli elektr energiyasi bilan taʼminlashi 
mumkin.

Beshinchidan, bu xalqimiz turmush 
darajasini oshirish, tadbirkorlikni rivojlantirish 
va ishlab chiqarish quvvatlarini kengaytirish 
bilan bogʻliq. Chunki bularning barchasi 
bevosita energiya resurslariga talabni oshiradi. 
Atom energetikasi uzoq yillar davomida 
mamlakatning asosiy energiya manbai va 
iqtisodiyotni harakatlantiruvchi omilga aylanib 
borgani holda toza hamda ishonchli elektr 
energiyasi bilan taʼminlashdan tashqari energiya 

xavfsizligi, yangi ish oʻrinlari yaratish va 
eksport imkoniyatlarini kengaytirishda maqbul 
yechimdir.

Energiyaga ehtiyoj tobora 

oshib bormoqda

Soʻnggi yillardagi keng koʻlamli iqtisodiy 
islohotlar yurtimizda elektr energiyasiga talabni 
kundan kunga oshirmoqda.

Hozir mamlakatimizning elektr energiyasiga 
ehtiyoji 69 milliard kVt/soatni tashkil etadi, 
amalda esa 64 milliard kVt/soat ishlab 
chiqarilmoqda. Hisob-kitoblarga koʻra, 
2030-yilga borib ushbu ehtiyoj 117 milliard kVt/
soatga yetishi kutilmoqda. Bundan koʻrinadiki, 
elektr energiyasiga ehtiyojni qondirish uchun 
bizga turgʻun va barqaror energiya manbai kerak. 
Ehtiyojni boshqa muqobil energiya resurslari, 
xususan, quyosh yoki shamoldan olinadigan 
energiya hisobidan qondirish mumkin, degan 
fikrlar ham bor. Lekin ular yetarlicha asosga ega 
emas. Negaki quyosh 24 soat nur sochmaydi, 
shamol ham kun boʻyi esmasligi fakt. GESlar 
faoliyati esa koʻproq simlar va tabiat injiqliklariga 
bogʻliq. Demak, elektr taʼminoti uzluksizligi 
oʻta muhim hisoblangan sanoat korxonalari va 
ijtimoiy infratuzilma obyektlari uchun ishonchli 
hamda muttasil elektr energiyasi bilan taʼminlay 
oladigan manba kerak. Bu esa mamlakatimizda 
atom energiyasi sohasini rivojlantirish hamda 
atom elektr stansiyasini qurish zarurati borligini 
koʻrsatdi.   

Nima ishlar qilinmoqda?
Prezidentimizning 2018-yil 19-iyuldagi 

“Oʻzbekiston Respublikasida atom 
energetikasini rivojlantirish chora-tadbirlari 
toʻgʻrisida”gi farmoni va “Oʻzbekiston 
Respublikasi Vazirlar Mahkamasi huzuridagi 
Atom energetikasini rivojlantirish agentligi 
faoliyatini tashkil etish toʻgʻrisida”gi qarori 
atom energiyasidan tinchlik maqsadlarida 
foydalanish boʻyicha chora-tadbirlarni amalga 
oshirish uchun muhim huquqiy asos boʻlib 
xizmat qildi. Vazirlar Mahkamasi huzurida 
Atom energiyasi agentligi  (“Oʻzatom”) tashkil 
etilib, uning atom energiyasidan tinchlik 
maqsadlarida foydalanish sohasidagi asosiy 
vazifalari va faoliyat yoʻnalishlari belgilab 
berildi. 

Bundan tashqari, respublikamizda atom 
energetikasini yangi yuqori texnologiyali 
energetika tarmogʻi sifatida rivojlantirishning 
uzoq muddatli va mustahkam tizimini yaratish 
maqsadida 2019-yil 7-fevralda davlatimiz 
rahbarining yana bir qarori qabul qilinib, unga 
muvofiq, 2019-2029-yillarda Oʻzbekiston 
Respublikasida atom energetikasini rivojlantirish 
konsepsiyasi tasdiqlandi. Konsepsiyada atom 
energetikasi sohasida milliy siyosatning asosiy 
prinsiplari, atom energetikasini rivojlantirishning 
maqsad va ustuvor yoʻnalishlari hamda ularni 
amalga oshirish boʻyicha tadbirlar, xavf-
xatarlarni, moliyalashtirishning prognoz 
manbalari, tadbirlarni amalga oshirish 
monitoringi va nazorat qilish mexanizmlari 

belgilab berildi. Jumladan, atom energetikasi 
sohasidagi milliy siyosatning asosiy 
tamoyillari sifatida atom energiyasidan tinchlik 
maqsadlarida foydalanish, odamlar va atrof-
muhitni ionlashtiruvchi nurlanishning potensial 
zararli taʼsiridan himoya qilish, Atom energiyasi 
xalqaro agentligining xavfsizlik talablariga 
rioya etish ekani taʼkidlandi. Shuningdek, 
2019-2029-yillarda Oʻzbekiston Respublikasida 
atom energetikasini rivojlantirish konsepsiyasini 
amalga oshirish boʻyicha “yoʻl xaritasi” ishlab 
chiqildi. 

2019-yil sentabr oyidan kuchga kirgan “Atom 
energiyasidan tinchlik maqsadlarida foydalanish 
toʻgʻrisida”gi qonunda atom energetikasidan 
muvaffaqiyatli foydalanib kelayotgan davlatlar, 
jumladan, Avstriya, AQSH, Belarus, Belgiya, 
Buyuk Britaniya, Vengriya, Germaniya, 
Italiya, Ispaniya, Kanada, Janubiy Koreya, 
Litva, Rossiya, Ruminiya, Slovakiya, Turkiya, 
Ukraina, Fransiya, Finlyandiya, Xitoy, Chexiya, 
Shvetsiya, Shveysariya, Yaponiya, Hindiston 
hamda AEXA xalqaro tajribalari eʼtiborga 
olindi. Mamlakatimizda atom energiyasidan 
foydalanishning asosiy tamoyillari sifatida 
fuqarolarning hayoti va sogʻligʻini, jismoniy 
hamda yuridik shaxslarning mol-mulkini 
himoya qilish, atrof-muhitni muhofaza qilish 
ustuvorligi, xavfsizlikning taʼminlanishi, 
axborotning ochiqligi, yadroviy qurol va 
boshqa yadroviy portlovchi qurilmalar ishlab 
chiqarishning taqiqlanishi belgilab qoʻyildi. 
Atom energiyasidan foydalanish obyektlari 
jumlasiga yadroviy qurilmalar, saqlash 
punktlari, yadroviy materiallar, radiatsiyaviy 
manbalar, radioaktiv moddalar, yadroviy 
yoqilgʻi, yadroviy reaktorlarning issiqlik 
ajratuvchi toʻplamlari, ishlatib boʻlingan 
yadroviy yoqilgʻi, radioaktiv chiqindilar 
kiritildi. 

Hozirgi kunda asosiy huquqiy hujjat 
hisoblangan va 59 ta moddadan iborat ushbu 
qonun mamlakatimizda yadroviy qurilmalarni 
va (yoki) saqlash punktlarini joylashtirish 
hamda barpo etish, yadroviy qurilmalarni va 
(yoki) saqlash punktlarini qabul qilib olish, 
ishga tushirish, ulardan foydalanish hamda 

ularni foydalanishdan chiqarish, radioaktiv 
moddalar, yadroviy materiallar, yadroviy 
yoqilgʻi, ishlatib boʻlingan yadroviy yoqilgʻi 
va radioaktiv chiqindilar bilan bogʻliq ishlarni 
amalga oshirish, atom energiyasidan foydalanish 
obyektlarini jisman himoya qilish, avariyaga 
oid shaylik va avariya holatida harakat qilish, 
radiatsiyaviy taʼsir tufayli yetkazilgan zararning 
oʻrnini qoplash bilan bogʻliq atom energiyasidan 
foydalanish sohasini tartibga solishda muhim 
ahamiyat kasb etmoqda. Zero, mazkur qonun 
atom energiyasidan tinchlik maqsadlarida 

foydalanishni taʼminlovchi institut va tizimlar 
faoliyatini yoʻlga qoʻyishning huquqiy 
asoslarini, shuningdek, sohaga oid normalar 
hamda qoidalarni unifikatsiyalash, fuqarolar va 
yuridik shaxslar xavfsizligini taʼminlashning 
samarali mexanizmlarini yaratishga xizmat 
qilmoqda. 

Atom energetikasini rivojlantirish boʻyicha 
xalqaro tajriba hamda AEXA tavsiyalarini 
hisobga olgan holda Oʻzbekiston Respublikasi 
yadroviy energetika dasturini atom energiyasidan 
xavfsiz foydalanish talablariga javob beradigan 
malakali kadrlar bilan oʻz vaqtida va toʻlaqonli 
taʼminlash, atom energiyasidan tinchlik 
maqsadlarida foydalanishni taʼminlovchi institut 
va tizimlar faoliyatini yoʻlga qoʻyish maqsadida 
huquqiy asosga ega bir qancha hujjatlar qabul 
qilingan. 

Prezidentimizning 2024-yil 24-maydagi 
“Yer qaʼridan foydalanish, sanoat, radiatsiya 
va yadro xavfsizligi hamda atom energiyasidan 
foydalanish sohalarida davlat boshqaruvi va 
nazorati tizimini takomillashtirish chora-
tadbirlari toʻgʻrisida”gi farmoni va “Vazirlar 
Mahkamasi huzuridagi Atom energiyasi 
agentligining faoliyatini samarali tashkil 
etish chora-tadbirlari toʻgʻrisida”gi qarori 
mamlakatimizda atom energiyasidan tinchlik 
maqsadlarida foydalanish boʻyicha chora-
tadbirlarni amalga oshirishning yangi davrini 
boshlab berdi deyish mumkin. Chunki bu 
bilan Atom energiyasi agentligi va uning 
tizimidagi tashkilotlarga atom energiyasi 
sohasidagi yoʻnalishlar doirasida loyihalar 
konsepsiyalari, parametrlari va shartlarini 
ishlab chiqishda zarur xizmatlarni, shu 
jumladan, marketing, muhandislik va boshqa 
xizmatlarni koʻrsatishga ixtisoslashgan 
kompaniyalar bilan toʻgʻridan toʻgʻri 
shartnomalar tuzish, xoʻjalik jamiyatlarini 
tashkil etish hamda iqtisodiyot tarmoqlaridagi 
loyihalarni moliyalashtirishda ishtirok etishga 
ruxsat berildi. Buning natijasi oʻlaroq, 2024-yil 
27-mayda Atom energiyasi agentligi huzuridagi 
“Atom elektr stansiyalarini qurish direksiyasi” 
davlat unitar korxonasi bilan Rossiyaning 
“Rosatom” davlat korporatsiyasiga qarashli 
“Atomqurilisheksport” AJ oʻrtasida Jizzax 
viloyatida quvvati 330 MVt boʻlgan atom 
elektr stansiyasini qurish boʻyicha shartnoma 
imzolanib, bugungi kunda tegishli chora-
tadbirlar amalga oshirilmoqda.  

Xulosa qilib aytganda, mustaqil Oʻzbekiston 
2030-yilgacha boʻlgan davrda barqaror 
rivojlanish boʻyicha koʻzlangan ulkan 
maqsadlarga erishish uchun atom energetikasi 
sohasi taraqqiyoti sari dadil qadamlar 
tashlamoqda va bunga yetarli huquqiy asoslar 
mavjud.

UCH YILLIK MEHNAT — UZOQ YILLIK DAROMAD
Xatirchi tumani Navoiy viloyatining qishloq xoʻjaligiga 
ixtisoslashtirilgan hududlaridan biri. Qadimdan bu hudud 
oʻzining mirishkor dehqon va bogʻbonlari bilan dong taratgan. 
Tuman, asosan, qir-adirliklardan iborat boʻlgani bois, odamlar 
gʻallachilik, sabzavotchilik, bogʻdorchilik, uzumchilik va 
chorvachilik bilan shugʻullanadi. 

Har yili tokzorlardan katta miqdorda uzum 
yigʻib olinadi. Hosilning asosiy qismini esa 
qora kishmish tashkil etadi. Uzumlar shirin, 
mazali va chiroyli boʻlishi bilan birga, quyosh 
nurida rang-barang tusda tovlanadi. Kishmish 
xaridorlarini mazasi bilan birga shakli hamda 
rangi ham koʻproq maftun etadi. Shu bois, 
xatirchiliklarning Uchqora mayizi dovrugʻi uzoq 
manzillarga ham yoyilgan. Koʻpchilik Uchqora 
mayizining taʼmi, shiradorligiga havasmand. 

Ayni kunlarda Mirdosh mahallasi aholisi 
moʻl hosilni yigʻib olish taraddudida. Ushbu 
mahallada, asosan, yertoklarda uzum yetishtirish 
boʻyicha yaxshi tajriba toʻplangan boʻlib, 
mahalliy aholi undan mayiz tayyorlashda 
soyaki, ilma va oftob nurida yerga yoyib quritish 
usullaridan foydalanib, mayiz tayyorlaydi.

— Uzumdan moʻl hosil olish parvarishga 
va ob-havoning qanday kelishiga ham bogʻliq. 

Parvarishlash jarayonida xatoga yoʻl qoʻyish 
uzum donalarining kichik, hosilning kam 
boʻlishiga olib keladi. Bu yil ob-havo uzum 
uchun yaxshi keldi va hosil oʻtgan yilgidan 
moʻl boʻldi. Asosan, qora kishmish navidan 
mayiz tayyorlash orqali daromad olamiz. 
Bu mayiz bozorda eng narxi baland va 
xaridorgir hisoblanadi. Boisi, uning koʻrinishi 
ham, mazasi ham barchaga birdek manzur. 
Shuningdek, uzumning boshqa navlarini 
mahalliy bozorlarga chiqaramiz. Uzum 
yetishtirishda mavsumiy ishchi kuchidan ham 
foydalanamiz, 5-10 kishini vaqtincha boʻlsa-
da, ish bilan taʼminlaymiz, — deydi tajribali 
bogʻbon Ozoda Qobilova.

Albatta, uzumchilikning oʻziga yarasha 
ilmi bor. Tok koʻchatlarini ochishdan tortib, 
xomtok qilish, oziqlantirish, turli kasallik 
va zararli hasharotlarga qarshi kurashishda 
aynan yillar davomida toʻplangan tajriba bilan 
birga mutaxassislar tavsiyalari ham zarur. Shu 
maqsadda tumanda aholi va fermerlar uchun 
mutaxassislar ishtirokida seminarlar tashkil 
etib boriladi. Koʻrgazmali seminarlarda mevali 
bogʻ va uzumzorlar tashkil qilish, agrotexnik 
tadbirlarni oʻz vaqtida amalga oshirish borasida 
maʼlumotlar berilmoqda.

Ayni vaqtda Xatirchi tumanida xoʻjalik 
yurituvchi 487 subyektda 5683 gektar bogʻ va 
tokzorlar mavjud. Shundan 215 ta fermer va 
qishloq xoʻjaligi korxonalari tasarrufida 1515 
gektar mevali bogʻ, 4168 gektar tokzor bor.

Uchqora mahallasidagi “Bexshit olma-

uzumzori” fermer xoʻjaligi bogʻdorchilik boʻyicha 
tumanga namuna boʻlib kelmoqda. Bugungi 
kunda ushbu fermer xoʻjaligi tasarrufidagi 20 
gektar yer maydonining 5 gektarida eksportbop 
shaftoli, 3 gektarida uzum hamda 5 gektarida turli 
navdagi olmalar yetishtirilmoqda. 

— Yer maydonimiz dasht hududida boʻlgani 
uchun uzum va boshqa mevalar navlarini yangilab, 
bosqichma-bosqich moslashtirib boryapmiz. 
Qolaversa, tomchilatib sugʻorish tizimini joriy 
qilganimiz dasht yerlardagi suv muammosiga 
eng maqbul yechim boʻldi. Tumandagi 
boshqa fermerlar uchun ham aynan bizning 
xoʻjaligimizda koʻrgazmali seminarlar tashkil etib 
kelinadi. Bu jarayonda boshqa dehqon hamda 
bogʻbonlar bilan tajriba almashamiz, agrotexnik 
tadbirlar, uzum va boshqa mevalarning hududga 
mos, serhosil yangi navlarini yaratish boʻyicha 
fikrlar almashamiz. Shuningdek, mutaxassislar 
bilan birgalikda tomorqasidagi tokzorlarda 
uzum yetishtirayotgan aholi xonadonlarida 
boʻlib, ularga ham zarur tavsiyalarni berib 
kelmoqdamiz, — deydi fermer xoʻjaligi rahbari 
Orif Suyarov.

Mutaxassislar fikricha, 1 gektar maydonda 
uzum yetishtirish uchun oʻrtacha 100 million 
soʻm xarajat qilib, toʻrt yildan keyin yiliga 
uch yuz million soʻm sof foyda olish mumkin. 
Bundan tashqari, tok koʻchati 4-5 yillik 
boʻlganicha oraliq ekin ekish orqali yana 
millionlab soʻm daromad koʻrsa boʻladi.

Muxtasar aytganda, xatirchilik bogʻbonu 
dehqonlar oʻzini oʻzi band qilgan holda daromad 
topib, nafaqat oʻz turmushini farovon qilmoqda, 
balki mahalliy bozorlarning ham toʻkin 
boʻlishiga hissa qoʻshmoqda.

Gʻolib ABDUSALOMOV,
“Yangi Oʻzbekiston” muxbiri

YUQORI  TEXNOLOGIYALI

ENERGETIKA  TARMOG‘I

Kun mavzusi

Prezidentimiz BMT Bosh As-
sambleyasining oʻtgan yil sentyabrda Nyu-
York shahrida boʻlib oʻtgan 78-sessiyasidagi 
nutqida keyingi yillarda Oʻzbekistonda 
amalga oshirilayotgan va ortga qaytmas tus 
olgan keng koʻlamli islohotlarga alohida 
toʻxtalib, global hamda mintaqaviy kun 
tartibidagi eng dolzarb masalalar yechimiga 
qaratilgan qator tashabbuslarni ilgari surdi. 
Jumladan, Oʻzbekiston iqtisodiyotining 
asosiy tarmoqlarini iqlim oʻzgarishlariga 
moslashtirish, uglerod neytralligiga erishish 
va “yashil” energetika ulushini keskin oshirish 
strategik vazifa boʻlib qolishini taʼkidladi. 

Bugungi kunda “yashil” energiya deganda 
“yashil toʻrtlik”, yaʼni shamol, quyosh, 
gidro va atom generatsiyalari tushuniladi. 
Ularning ichida atom energetikasi uglerodsiz 
energiyaning yagona va yirik manbai sifatida 
alohida oʻrin tutadi. Hozir dunyoning 30 
davlatida 400 dan ortiq yadro reaktori 
ishlab turibdi. Yaqin 15-20 yil ichida esa 
dunyo boʻylab yana 300 ta reaktor qurilishi 
rejalashtirilgan. Xususan, Fransiya, Vengriya, 
Slovakiya va Buyuk Britaniya kabi davlatlar 

yadroviy parchalanish yoki sintezdan energiya 
olishni davom ettirish niyatida ekanini 
bildirib, bu yoʻnalishda tegishli ilmiy tadqiqot 
qilmoqda.

Lekin dunyo jamoatchiligi atom 
energetikasi borasida ikkiga boʻlingan, kimdir 
bu sohani qoʻllab-quvvatlasa, boshqasi uning 
muammolarini vaj keltiradi. Muammolar 
jamoatchilikni xavotirga solishi tabiiy. 
Chunki 1986-yil 26-aprelda Chernobil AESda 
yuz bergan portlash natijasida 200 ming 
kvadrat kilometrdan ortiq maydon radioaktiv 



Mustaqilligimizning Bu yilgi mustaqillik bayramiga qoʻsha-qoʻsha 
yutuqlar keldi. Xalqimiz, yoshlarimizning ruhiyati 
koʻtarildi. Endi bugungi yoshlar avvalgi yoshlar 
emas. “Parij — 2024” Olimpiadasi chindan xalqni 
yakdil holga keltirdi. Butun mahalla bir vatan, bir 
oila boʻlib musobaqalarni tomosha qildi. Ruhan 
qoʻllab-quvvatladi. Bir boʻldik yagona xalq, 
birlashdik vatan boʻldik. Vatan boʻlganda ham oʻz 
soʻzi, oʻz ovozi, oʻz minbariga ega yurt boʻldik.33YILLIGIGA 

MEN  NECHUN  SEVAMAN  O‘ZBEKISTONNI?

5KOʻZGUYANGI O‘ZBEKISTON

Ёшларга оид давлат сиёсати — амалда

Tuprogʻida oltin gullaydigan, qishlarida bahor shivirlaydigan, bulbullar madhini 
oʻqib ado qilolmaydigan Oʻzbekistonday yurt farzandi ekanimizning oʻzi baxt.

www.yuz.uz yuz.uznews yuz.uz_news yuzyuz_official 2024-yil 12-sentabr, 185-son

Oddiy bir fuqaro 
sifatida ham, sportchi 
sifatida ham ayta 
olamanki, Oʻzbekiston 
haqiqatan oʻxshashi 
yoʻq oʻlka. Sport sabab 
turli mamlakatlarda 
boʻldim, turfa odamlarga 
duch keldim. Bizdagi 
iliqlik, mehribonlik, 
eʼtiborni hech qayerda 
uchratmaganman. 
Yaqinda nihoyasiga 
yetgan Paralimpiya 
oʻyinlarida ishtirok 
etganimda bunga yana 
bir bor amin boʻldim. 
Biz, oʻzbekistonlik 
sportchilar oʻzimizni 
xuddi oʻz uyimizda 
bellashayotgandek erkin 
his qildik. 

Davlatimiz tomonidan yuksak 
qoʻllab-quvvatlovni har on sezib turdik. 
Musobaqalarga tayyorgarlik va bellashuvlar 
jarayonida ham birorta muammo boʻlgani 
yoʻq. Vatanga muhabbatimiz yanada ortgani 
holda, bunday eʼtiborga yarasha, albatta, 
munosib javob boʻlishi kerak edi. Imkon qadar 
buni uddalashga erishdik. Musobaqaga oltin 
medal olaman degan niyat bilan yoʻl oldim. 
Zero, Tokioda oʻtgan Paralimpiya oʻyinlarida 
2-oʻringa tushib qolganimda 9 santimetr 
yutqazgan edim. Oʻshanda 1-oʻrinni olgan 
sportchilarga havas qilganman. Tokioda 
jamoamiz eng yaxshi natija qayd etib, 8 ta 
oltin, 5 ta kumush va 6 ta bronza — jami 19 
medal jamgʻarganmiz. Umumjamoa hisobida 
16-oʻrinni egallagan boʻlsak-da, oʻzimga-

Bir soʻz bor — yuksak tugʻ iftixorimda, 
Tirigimda — nomus, oʻlganimda — shaʼn. 
Bir soʻz bor — jon uning ixtiyorida, 
Xudoday ulugʻ bir soʻz bordir — Vatan. 

Oʻzbekiston xalq shoiri, ustoz Usmon 
Azimning ushbu misralari ona yurt haqida 
bitilgan betakror ashʼor, inson qalbining, 
tuygʻularining goʻzal bayonidir. 

Ha, vatanni sevish — inson qalbida 
ilohiy qudrat bilan paydo boʻladigan 
tugʻma fazilat. Ajdodlarimizning 
hikmatlarida bola goʻdakligida taqdir 
taqozosi bilan boshqa yurtga olib ketilgan 
boʻlsa-yu, ulgʻaygach, tugʻilgan joyiga 
qaytib kelsa, uning ruhida keskin bir oʻzgarish 
roʻy berishi qayd etilgan. Abdulla Avloniy: 
“Turkiy guliston yoxud axloq” asarida 
shunday deydi: “Biz — turkistonliklar oʻz 
vatanimizni jonimizdan ortiq suydigimiz 

Inson ota-onasini nima uchun yaxshi 
koʻrishini aytib bera olmaganidek, vatanga 
boʻlgan mehr-muhabbatini ham soʻz bilan 
ifodalashi qiyin. 

Yurtimizda taʼlimga va yoshlarga 
katta eʼtibor qaratilgan. Prezident, 
ixtisoslashtirilgan va ijod maktablarining 
ochilishi, unda yoʻlga qoʻyilgan metodika 
yoshlarning jahon andazalari darajasida 
taʼlim olishiga asos boʻlmoqda. 

2019-yilda Xiva shahridagi  Prezident 

Yuragimning qat-qatlarida sen borsanki, hali-
hanuz tirikman. Sen borsanki, mustaqilman. 
Taqdir ota-onamni tanlab bergan ondan 
boshlab senga tegishliman. Mana, oʻn 
sakkiz yildirki, endi u menga tegishlidek oʻz 
sheʼrlarimda vatanni erkin madh etyapman... 

Ilk bor sakson yoshli bobomning baxtli 
kulgularida, rahmatli momomning qoshlarimga 
surgan oʻsmalarida seni sevdim! Vatan! 
Qafaslar parchalandi, butkul sindi ular. 
Oʻttiz uch yildirki, qafaslarni parcha-parcha 
qilgan qush — Oʻzbekiston erkin parvozda. 
Mustaqillikda tugʻilish, yashash, ijod qilish bir 
qaraganda ancha yengil tuyuladi. Ammo bu 
yorugʻ kunlarning oʻz sababchilari, vatan uchun 
kurashgan ajdodlarimiz bor. Ularning orzulari, 
ilm-fan, maʼrifat borasida maqsadlari hali ham 
tirik. Oʻlmaydigan buyuk orzular edi. Ana shu 
maslaklar bugun bizning yelkamizda. 

Bu yilgi mustaqillik bayramiga qoʻsha-qoʻsha 
yutuqlar keldi. Xalqimiz, yoshlarimizning 
ruhiyati koʻtarildi. Endi bugungi yoshlar avvalgi 
yoshlar emas. “Parij — 2024” Olimpiadasi 
chindan xalqni yakdil holga keltirdi. Butun 
mahalla bir vatan, bir oila boʻlib musobaqalarni 
tomosha qildi. Ruhan qoʻllab-quvvatladi. Bir 
boʻldik yagona xalq, birlashdik vatan boʻldik. 
Vatan boʻlganda ham oʻz soʻzi, oʻz ovozi, oʻz 
minbariga ega yurt boʻldik.

Minglab ulugʻ ajdodlarimizning yorugʻ 
kunlar uchun toʻkkan qonlari, cheksiz mehnatu 
mashaqqatlari kun kelib, oʻz natijasini berishi 
aniq edi. Qachonki, millat moziyga qarab ish 
koʻrsa yoxud oʻtmishga hurmatni shakllantirgan 
holda harakat qilsa, ana shundagina u yuksaladi, 

YURAK URISHIDAY HAYOTBAXSH MUHABBAT
Asila MIRZAYOROVA, 
Paralimpiada oʻyinlari oltin 
medali sohibi

oʻzim “Kumush emas, oltin medal olishim 
kerak edi. Endi, umuman, yutqazmayman”, 
deb soʻz bergandim. Soʻzimning ustidan 
chiqish uchun astoydil harakat qildim. Jon-
jahdim bilan tayyorgarlikka kirishdim. 
Uch yil davomida barcha musobaqalarda 
1-oʻrinni qoʻldan bermay keldim. Natijada 
bu muvaffaqiyatlar Parijdagi ulkan gʻalabaga 
boshladi. 

1996-yilda uzunlikka sakrash boʻyicha 
Atlantada ispaniyalik Ortiz Ochitka 
tomonidan oʻrnatilgan 5,07 metr rekordni 
5,22 metrga yangilab, mamlakatimiz sporti 
sharafini ulugʻlaganimdan baxtiyorman. 

Gʻalabaga erishganimni bilganim zahoti 
Prezidentimizning bizga ishonch bilan 
oltin olishimizni taʼkidlaganini esladim. 
Davlatimiz rahbariga otam va ukam meni 
qoʻllab turishiga sharoit yaratib bergani uchun 
ham ming bor rahmat aytaman. Gʻalabam 
bilan telefon orqali otamni ham tabriklashini, 
umuman, kutmagan edim. Oʻzimga esa 
“Asila qizim, vaʼdangizga vafodor boʻlib 
qilgan hamma harakatlaringiz, Paralimpiya 
oʻyinlarida terma jamoamizga birinchi oltin 
medalni olib kelganingiz uchun oʻzim va 
xalqim nomidan chin qalbdan tabriklayman. 
Butun xalqimizning kayfiyatini, millat 
gʻururini koʻtarganingiz biz uchun katta 
yutuq. Sevimli qizlarim nimaga qodirligini 

dunyoga yana bir namoyish etdingiz”, 
deganida, toʻgʻrisi, butunlay boshqa olamga 
tushib qoldim. Oʻsha onda dunyodagi eng 
baxtli insonga aylandim. Shu maʼnoda, 
bu musobaqa men uchun juda qadrli va 
unutilmas boʻldi. 

Minnatdorlik tarzida aytamanki, bugun 
Paralimpiadaga eʼtibor avvalgidan 

ming chandon oʻzgardi. Aslida, 
paralimpiadachilar doim shu yurt 

sharafi uchun bor kuchini ayamagan. 
Endi ana shu vatanparvarlikning, 
qaysidir maʼnodagi chiroyli sabrning 
rohatini koʻryapmiz. Buning ortida 
mamlakatimizda paralimpiyani 
rivojlantirishga qaratilayotgan alohida 
eʼtibor turibdi, albatta. Bu ragʻbat, 
avvalo, sportni tanlashimga qarshilik 
qilmagan, aksincha, qoʻllab-quvvatlagan 
ota-onamga, ustozlarimga ham tegishli 
deb bilaman. Nasib qilsa, birgalikda katta 
kuch boʻlib, 2028-yilgi Paralimpiada 
oʻyinlarida bundan-da salmoqli yutuqlarni 
qoʻlga kiritamiz. Shaxsan oʻzim ham Los-
Anjelesda oltin medal olishni maqsad qilib 
turibman. Mehribon, duogoʻy xalqimiz, 
sportga  eʼtibori baland davlatimiz bor 
ekan, ezgu maqsadlarimizga yetamiz. 

QALBDAGI JAVOHIR
Dilnavoz HAYITAHMADOVA,
Toshkent davlat oʻzbek tili va adabiyoti universiteti talabasi, 
“Kelajak bunyodkori” medali sohibi    

kabi, arablar arabistonlarini, qumliq, issiq 
choʻllarini, eskimular shimol taraflarini, 
eng sovuq qor va muzlik yerlarini boshqa 
yerlardan ziyoda suyarlar. Agar suymasalar 
edi, havosi yaxshi, tiriklik oson yerlarga oʻz 
vatanlarini tashlab, hijrat qilurlar edi”. 

Inson hamma zamonda ham oʻzining 
kimligini, oʻzligini bilishga intilgan. U 
shunday yaratilganki, boshqalardan ajralgan 
holda, yakka-yolgʻiz, umrguzaronlik 
qilolmaydi. Hatto umrining yarmini xum 
ichida oʻtkazgan, uni Vatan qilgan qadimgi 
yunon faylasufi Diogen ham shogirdlari, 
boshqa faylasuflar bilan aloqada boʻlgan. 
Muxtasar aytganda, insonning ota-onasi, 
farzandlari, qarindosh-urugʻlari, yoru 
birodarlari, doʻstlari uning hayotiga 
maʼno ato qiladi. Shu zayl insonlar oʻzaro 
bogʻliqlikda yashaydi. Oʻsha bogʻliqlik 
orasida kishiga  istasa-istamasa tayanch 
beruvchi, uning parvoziga qanot beradigan 
kuch boʻladi. Bu kuch “Vatan!” deyiladi…

Ishqibozlardan biri aytishicha, 
dunyo miqyosida oʻtkaziladigan qushga 
qiziquvchilar tanlovida ajoyib bir shart 
bor. Yaʼni parvarish qilinayotgan qushlar 
orasida bulbul ham boʻlishi kerak. Sabab, 
bulbul tutqunlikka koʻnikmas, qafasda 
umuman xonish qilmas va koʻpaymas ekan. 
Mohir qush boquvchi bulbulni parvarish 
qilishni eplay olishi bilan ham sifatlanadi. 
Shu maʼlumotni bilgach, anglab yetdimki, 
Hazrat Alisher Navoiy bejiz “Gʻurbatda 
gʻarib…” misrasi bilan boshlanadigan 
ruboiysida quyidagi misralarni yozmagan:

Oltin qafas ichra gar qizil gul bitsa,
Bulbulgʻa tikondek oshiyon boʻlmas 

emish.

Ha, bulbul uchun oltin qafas 
tikanzorday sevimli maskan boʻlolmaydi. 
Bizga ulugʻ bobomiz toʻrt misradan iborat 
mazkur ruboiysida inson hayotida vatan 
tushunchasining naqadar ulugʻ ekanini aytib 
bergan. Vatanda inson qishi bahorga, tunlari 
yorugʻ kunga aylanadi.

Yuragida yurtiga 
boʻlgan ishq alangasi 
yonib turgan insongina 

Vatanni chin yurakdan 

sevib, uni qalbining 
tub-tubidan his eta 
oladi. Mana shu buyuk 
his odamzodga ulkan 
qudrat hadya etadi. 

Tuprogʻida oltin gullaydigan, qishlarida 
bahor shivirlaydigan, bulbullar madhini 
oʻqib ado qilolmaydigan Oʻzbekistonday 
yurt farzandi ekanimizning oʻzi baxt. 
Vatan bizga ato etilgan ulugʻ neʼmat 
ekan, unga muhabbat ham har birimizga 
berilgan oliy baxtdir. Chunki Vatanni 
sevgan odam, uning biron koriga yaragan 
kishi umri zoye oʻtmayotganini his qiladi. 
Hayot mazmuni esa insoniy gʻururiga 
gʻurur qoʻshadi. 

YURT TAFTINI HECH NARSAGA 
MENGZAB BOʻLMAYDI

“HAR LAHZADA UYGʻON! HAR LAHZADA OʻS!”

Ogʻabek YOʻLDOSHEV, 
“Mard oʻgʻlon” davlat 
mukofoti sovrindori

maktabiga oʻqishga qabul qilindim. 
Matematika fanini sevib oʻrgandim. 
10-11-sinflarda fan olimpiadalarida 
faxrli 1-oʻrinni qoʻlga kiritganim 
matematika, informatika fanlariga boʻlgan 
qiziqishimning oshishiga ragʻbat boʻldi. 

Muvaffaqiyat odamning qiziqishi, 
qalbidagi olovning oʻchmasligiga 

bogʻliq. Buning uchun ustozlarimdan 
benihoya minnatdorman. Xiva 

shahridagi Prezident maktabi jamoasi 
meni doim qoʻllab-quvvatlab kelgan. 
Unib-oʻsishimga katta eʼtibor bergan, 
izlanishdan toʻxtamaslik kerakligini 
uqtirgan. Shu tariqa respublika va xalqaro 
fan olimpiadalarida bir necha bor gʻolib 
boʻldim. 

“Mard oʻgʻlon” davlat mukofoti bilan 
taqdirlanganim hayotimning eng yorqin 
damlari boʻldi. Bunday yuksak eʼtirof 
bir quvontirgan boʻlsa, Prezidentimiz 
bilan uchrashish baxti koʻnglimni yanada 
oʻstirdi.

Hozir “Yangi Oʻzbekiston” 
universitetida axborot texnologiyalari, 
xususan,  kiberxavfsizlik yoʻnalishida 
tahsil olyapman.  Mazkur oliy oʻquv yurtini  
Prezident maktablarining mazmuniy 
davomi, desak boʻladi. 

Menda xorijning nufuzli universitetlarida 
tahsil olish imkoni koʻp boʻlgan. 
Ammo jonajon vatanimizda, ota-onam 
bagʻrida boʻlishni, dunyoning yetakchi 
davlatlaridagi mashhur universitetlardan 
kam boʻlmagan oliy oʻquv yurtida bilim 
olishni afzal koʻrdim. 

Chunki yurtning tafti boshqacha. 
Yaqinlar diydorini hech narsaga 
 almashtira olmayman. Toʻgʻri, xorijda 
tahsil olayotgan tengdoshlarim koʻp. Ular 
qayerda oʻqiyotganidan qatʼi nazar, bilim 
va malakasini oshirib, tajriba orttirib, 
Oʻzbekistonga qaytishi kerak. Yurtimiz 
bizni oʻqitdi, salohiyatimizni rivojlantirish 
uchun shart-sharoit yaratdi. Vatan oldidagi 
qarzimizni uning ravnaqi yoʻlida mehnat 
qilib uzish shart. Oldimga katta maqsadlar 
qoʻyganman. Orttirgan bilim va tajribamni 
Oʻzbekiston rivoji uchun sarflayman. 
Xalqimiz farovonligiga oʻz hissamni 
qoʻshaman.

Milliy kadrlarning yangi 
avlodini tayyorlash ustuvor 
vazifasi boʻlgan “Yangi 
Oʻzbekiston” universiteti 
dunyoda yuqori oʻrinda 
turadigan taʼlim maskanlari 
bilan hamkorlik qiladi. 
Oʻquv dasturining ilgʻor 
tajriba asosida tuzilgani, 
oʻquv jarayoni bevosita 
amaliyot bilan bogʻliqligi, 
xorijdagi yetakchi oliy oʻquv 
yurtlari professorlari dars 
berishi jozibali va xorij 
universitetlaridan aslo kam 
emas. Vatanning kichik bir 
boʻlagi boʻlgan universitet 
yurtimizning nechogʻliq 
yuksalayotgani va qudratini 
ifoda etadi. 

birlashadi, mayda-mayda boʻlakdan butunga 
aylanadi. 

Alpomishni eslang-a, buzilgan oʻlkani 
tiklovchi shaxs boʻlib keldi. Xuddi shunday 
xalq ham moddiy tomondan, ham maʼnaviy 
tomondan jarga qulayotgan bir paytda 
oʻzligimiz, oʻzbekligimizni anglatuvchi bong 
urildi. Mustaqillikning 29 yillik tantanalarida 
Prezidentimizning: “Xalqimizning ulugʻvor 
qudrati joʻsh urgan hozirgi zamonda 
Oʻzbekistonda yangi bir uygʻonish — Uchinchi 
Renessans davriga poydevor yaratilmoqda”, 
degan fikri yangradi. Yangi Oʻzbekiston degani 
gʻoyada ham, oʻyda ham, soʻzda ham yangilik, 
degani. Yangi muvaffaqiyatlar, degani. Asli bu 
uygʻonishning tamal toshi birinchi Uygʻonish 
davriga borib taqaladi. Yangi Oʻzbekiston, 
avvalo, xalqimiz milliy taraqqiyotining yangi 
davriga qadam qoʻygani, jahon hamjamiyatidan 
munosib oʻrin egallayotgani va oldimizda 
koʻplab yangi imkoniyatlar paydo boʻlganini 

anglatadigan tushuncha boʻlib kuchga kirdi. 
Meni hamma imkoniyatlardan ham koʻproq 
mustaqillik davrida tugʻilganim, eng gullagan 
yoshlik davrim esa uygʻonish pallasiga toʻgʻri 
kelgani quvontiradi.

Vatanga qanot boʻlish uchun oʻlmas 
sheʼrlar yozishning oʻzi ham katta xizmat. 
Har sohada fidokorlik mevasini beradi. Yangi 

Oʻzbekistonni faqat masʼullar yaratishga 
majbur emas. Shu yurtda yashayotgan, 
unga oʻzini daxldor deb bilganlarning 

barchasi yangi Uygʻonish maʼrifati uchun 
javobgar. Yangi Oʻzbekistonni, davlatimiz 
rahbari taʼkidlagandek, faqat va faqat ilm, 
maʼrifat orqali qurishimiz mumkin. Shundagina 
ajdodlar va avlodlar oldida boshimiz baland 
boʻlgay…

Halima Xudoyberdiyeva oʻz soʻzi ila daʼvat 
qiladi:

Sen ey, mizgʻib, 
mudrab borayotgan doʻst,
U qonlar jismingni qilgaylar toʻs-toʻs,
Har lahzada uygʻon! Har lahzada oʻs!
Oʻstir Xudo degan shu mamlakatni!
Mustaqillikka qadar onalarimiz dalalarga oʻz 

bardoshini, sabrini, metin irodasini ekdi. Ular 
qop-qop, egat-egat paxta ekmadi. Necha-necha 
oydinlarimiz, jadidlarimiz qonlari turmalarda 
qotib-qotib qoldi. Oʻzbekiston degan buyuk 
davlat, bu yilgi oʻttiz uch yillik shodiyonalar 
ana shunday achchiq koʻz yoshlardan, oʻzbek 
momolarining paxta dalalarida sugʻorilgan 
bardoshidan, irodasidan unib chiqdi.

Agar yettinchi ajdodim tirik boʻlganida 
bugungi avlodiga havas qilishi turgan gap. 
Bir boʻldik — Olimp choʻqqisini zabt etdik, 
birlashdik — yagona xalq, yagona Oʻzbekistonda 
temuriynafas yoshlar, Toʻmarisdek qizlar 
tugʻildi. Qat-qat yerlar tagida zanglab yotgan 
genlar uygʻondi.

Ajdodlarimizning dalalarga ekkan umidlari 
vatan boʻldi! 

Yangi Oʻzbekiston boʻldi!

Nilufar ERGASHEVA, 
OʻzMU talabasi, 
Zulfiya nomidagi davlat 
mukofoti sovrindori

Boshlanishi 1-betda

“

“



YANGI O‘ZBEKISTON

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 2574. 

41369 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Bashorat Yunusova 

Musahhih: Nasiba Abdullayeva 

Dizayner: Xurshid Abdullayev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 21:50  Topshirildi — 22:35

Toshkent xalqaro kinofestivali oldidan

MEZON6 Toʻrt yildirki, davlatimiz rahbari tashabbusi bilan “Ipak yoʻli durdonasi” 
nomi bilan qayta tiklangan Toshkent xalqaro kinofestivali dunyoning 60 ga yaqin 

mamlakati eʼtiboriga tushdi.

Oʻz vaqtida eng yirik va nufuzli sanalgan 
sanʼat anjumani baʼzi sabablar tufayli 
oʻtkazilmay qolgan edi. Soʻnggi yillarda milliy 
kinematografiyaga qaratilayotgan yuksak eʼtibor, 
yaratilayotgan imkoniyatlar, sohadagi islohotlar 
nafaqat oʻzbek, balki jahon kinochilarining ham 
koʻnglidagi ish boʻldi. 

Toʻrt yildirki, davlatimiz rahbari tashabbusi 
bilan “Ipak yoʻli durdonasi” nomi bilan qayta 
tiklangan Toshkent xalqaro kinofestivali dunyoning 
60 ga yaqin mamlakati eʼtiboriga tushdi. 

“Oʻzbek xalqi azaldan oʻzining qadimiy 
tarixi, boy madaniyati, nafosat va goʻzallikka 
mehr-eʼtibori, jumladan, kino sanʼatini munosib 
qadrlashi bilan nom qozonib keladi. Milliy va 
jahon kino sanʼatining yetuk namoyandalari 
tomonidan yaratilayotgan yuksak saviyali 
filmlar yurtimizda odamlarning, birinchi 
navbatda, yoshlarning ongi va tafakkurini 
insonparvarlik, doʻstlik va hamjihatlik gʻoyalari 

asosida shakllantirishdek ezgu ishga katta hissa 
qoʻshmoqda.

Biz aynan mana shu omillarni hisobga 
olgan holda 2021-yilda Toshkent xalqaro 
kinofestivalini “Ipak yoʻli durdonasi” degan 
yangi nom bilan qayta tiklab, uni “Tinchlik, 
maʼrifat va taraqqiyot uchun” shiori ostida 
oʻtkazishni yoʻlga qoʻydik”, degan edi 
davlatimiz rahbari “Ipak yoʻli durdonasi” XV 
Toshkent xalqaro kinofestivali ishtirokchilariga 
yoʻllagan tabrigida.

Dastlab 2021-yil 28-sentabrdan 
3-oktabrgacha yangi formatda oʻtkazilgan XIII 
Toshkent kinofestivali doirasidagi tadbirlarda 
37 mamlakatning 300 dan ziyod kino sanʼati 
vakili ishtirok etdi. Shundan 70 nafari dunyoga 
mashhur yulduzlar edi. Gollivud va Bollivudning 
taniqli rejissyor va aktyorlari Lyuk Besson, 
Randhir Kapur, Jerar Depardye, Stiven Sigal, 
Mitxun Chakraborti, Ravshana Kurkova, Timur 

MAVQEYI AVVALGIDAN HAM OSHGAN MASHVARAT

Dunyoning turli davlatlarida 
har yili oʻnlab kinofestivallar tashkil 
qilinadi. Ularning 10-15 tasi yirik va 
nufuzli, bir nechtasigina oliy toifaga 
kiritilgan. Yoshi kattaroq yurtdoshlarimiz 
Osiyo, Afrika va Lotin Amerikasi 
mamlakatlari Toshkent xalqaro 
kinofestivalini yaxshi eslasa kerak. U 
nafaqat oʻzbekistonliklar, balki dunyo 
kino sanʼati, madaniyati uchun muhim 
tadbir boʻlgan. Ilk bor 1968-yildan 
boshlangan Toshkent kinofestivali uzoq 
yillar mashhur kino sanʼatkorlarini 
jamlab keldi.

Nodir MAHMUDOV,
“Yangi Oʻzbekiston” muxbiri

Bekmambetov, “Oskar” sovrindori, rejissyor 
va aktyor Nikita Mixalkov, Turkiya kinosi 
mashhurlari Oʻzjan Deniz, Oʻktay Kaynarja, 
Erkan Pettekaya, estrada yulduzi Serdar Ortach 
va boshqalar poytaxtimizga tashrif buyurdi.

Mazkur yildagi eng muhim voqeliklardan 
yana biri festival doirasida Butunrossiya davlat 
kinematografiya institutining Toshkent shahar 
filiali ochilishi boʻldi.

— Toshkent xalqaro kinofestivalining 
tiklangani juda quvonarli hodisa, — degan 
edi “Oskar” mukofoti sohibi Nikita Mixalkov. 
— Vaqtida bu festival oʻz davrining noyob 
va oʻzgacha bayrami sifatida  eʼtirof etilgan. 
Hozir bu qadriyatlar qayta tiklanayotgani, 
oʻzbek kinosiga yangi ruhiyat va kuch 
bagʻishlayotganiga guvoh boʻlyapmiz.

2022-yil 13-18-sentabr kunlari 14-festival 
oʻtkazildi. U SHHT sammiti doirasida 
tashkil etilgan eng yirik tadbirlardan biri 

boʻldi. Anjumanda jahon kinosining taniqli 
namoyandalari, 40 davlatdan 500 ga yaqin 
kinoijodkor, jumladan, 50 nafar mashhur kino 
yulduzi ishtirok etdi. 

Dunyo kino sanʼati vakillarini uchinchi 
marotaba Oʻzbekistonga chorlagan “Ipak yoʻli 
durdonasi” 2023-yil 29-sentabr — 2-oktabr 
kunlari yuqori saviyada tashkillashtirildi. Unda 
ham dunyoning 52 davlatidan 300 dan ziyod 
kinoijodkor mehmon boʻldi.

Shuningdek, Kevin Speysi (ikki karra 
“Oskar” mukofoti, “Oltin globus”, “Bafta” 
sovrindori), Kshishtof Zanussi (Kann, Venetsiya 
kinofestivallari sovrindori), Emir Kusturitsa 
(Kann, Berlin, Venetsiya kinofestivallari 
sovrindori), Aleksandr Sokurov (Venetsiya, 
Nika, TEFI sovrindori), Sami Naseri (Kann 
kinofestivali gʻolibi), Frederik Difental (fransuz 
aktyori) kabi jahonning mashhur kinoyulduzlari 
hamda ijodkorlari ishtirok etdi.

Mazkur XV Toshkent xalqaro kinofestivali 
Xalqaro turkiy madaniyat tashkiloti (TURKSOY)
ga aʼzo mamlakatlar kinoijodkorlarini bir joyga 
jamladi va Turkiy tilli mamlakatlar kinochilari 
uyushmasi tashkil etilishiga turtki boʻldi.

Kinofestivalning eng muhim voqeliklari 
sifatida Markaziy Osiyoda suratga olingan 
birinchi hujjatli filmning 115 yilligi, oʻzbek 
dublyaj maktabining 85 yilligi nishonlanganini 
aytish mumkin.

Oʻtgan 3 ta kinofestival doirasida sohaga 
oid oʻnlab tanlov, forum, dunyo kinosi kunlari, 
ijodiy uchrashuvlar, yangi milliy filmlar 
namoyishi, yoshlar uchun mahorat darslari, 
seminar-treninglar muvaffaqiyatli tashkil etildi. 

TINCHLIK, YUKSALISH 
VA MAʼRIFAT UCHUN
Mamlakatimiz madaniy hayotida yana 

bir tarixiy sahifa ochilish arafasida. Ayni 
paytda 15-19-sentabr kunlari boʻlib oʻtadigan 
navbatdagi “Ipak yoʻli durdonasi” XVI Toshkent 
xalqaro kinofestivaliga tayyorgarlik qizgʻin 
pallaga kirgan.

Kinematografiya agentligi soʻnggi yillarda 
kino sanʼatini rivojlantirish, bir-biridan 
qiziqarli va badiiy jihatdan yuksak filmlar 
suratga olish orqali tomoshabin maʼnaviyati va 
madaniyatini oshirishdek muhim vazifalarni 
bajarish yuzasidan koʻplab tashabbuslarni ilgari 
surmoqda. Yurtimizning barcha hududlarida 
taniqli kinoijodkorlar bilan ijodiy uchrashuvlar, 
aholi bilan oʻzbek kino sanʼati tarixi va bugungi 
kuni haqida muloqotlar, bir qator tarixiy-badiiy 
filmlarning namoyishlari yoʻlga qoʻyildi. 

Bugun mamlakatimizda jadal islohotlar, 
yangilanishlar jarayoni kechmoqda. Bu 
islohotlar madaniyat va sanʼat sohasini qamrab 
olayotgani bilan ham ahamiyatlidir. “Tinchlik, 
taraqqiyot va maʼrifat uchun” shiori ostida 
tashkil etilgan mazkur xalqaro kinofestivalga 60 
ga yaqin davlatdan  mehmonlar tashrif buyurishi 
kutilmoqda. Ular orasida taniqli kinoyulduzlar, 
kinorejissyorlar va operatorlar, kinoprodyuserlar, 
xalqaro kino tashkilotlari rahbarlari ham bor.

Festival doirasida qator davlatlarning milliy 
kino kunlari boʻlib oʻtadi. Hujjatli, qisqa metrajli 
filmlar namoyishlari kinoning naqadar keng va 
rang-barang soha ekanini yana bir karra namoyon 
etadi. Sanʼat bayramining barcha ishtirokchilari 
Toshkent xalqaro kinofestivalining yuksak 
saviyada oʻtkazilishiga guvoh boʻladi. Koʻplab 
taniqli yulduzlar ishtirokidagi mahorat 
darslari kinofestival ishtirokchilari va yosh 
kinoijodkorlar uchun unutilmas onlarni taqdim 
etadi.

Dunyo miqyosida Toshkent xalqaro 
kinofestivaliga eʼtibor va qiziqish tobora 
ortyapti. Soʻnggi yillarda Oʻzbekistonda barcha 
yoʻnalishlar qatori kinematografiya sohasini 
rivojlantirishga ham alohida ahamiyat qaratilib, 
uning zamonaviy infratuzilmasi va mustahkam 
moddiy-texnik bazasi yaratilayotgani bunga 
omil boʻlmoqda. Bu kino sanʼati vakillari, 
tizimda xizmat qilayotgan xodimlarning 
samarali faoliyati uchun zarur shart-sharoitlar 
yaratib berish, sohada nodavlat sektorni qoʻllab-
quvvatlash boʻyicha amalga oshirilayotgan 
ishlarning ijobiy natijasidir.

Shuhrat RIZAYEV, 
Madaniyat vazirligi 
huzuridagi Kinematografiya 
agentligi direktori:

— Navbatdagi Toshkent kinofestivalida 
hakamlar hayʼati eʼtiboriga jami 13 ta film 
taqdim qilinadi. Oʻzbek kinoijodkorlari 2 ta 
milliy mahsulot bilan ishtirok etmoqda. Bular 
“Bahodir Yalangtoʻsh” va “Xaus” filmlari. 

Hakamlar hayʼati ishlarni uch nominatsiya 
boʻyicha baholaydi: toʻliq metrajli filmlar, qisqa 
metrajli filmlar va tanlovdan tashqari ishtirok 
etayotgan filmlar. Birinchi nominatsiyaga 
50 davlatdan 160 ta ijodiy ish kelib tushgan. 
Ularning 13 tasi saralashdan oʻtdi. Qisqa metrajli 
filmlar nominatsiyasiga 30 davlatning 130 dan 
ortiq kartinasi taqdim qilindi va 24 tasi gʻoliblik 
uchun daʼvogar sifatida tanlab olindi. Tanlovdan 
tashqari filmlar uchun 30 davlat 100 ta ijodiy ishi 
bilan ariza berdi. Festival doirasida ularning 66 
tasi namoyish qilinadi.

Furqat Usmonov, 
Milliy kinematografiyani 
rivojlantirish markazi 
direktori:

— Sanʼat anjumani doirasida mashhur 
hind aktyori Raj Kapurning yubileyi uning 
oila aʼzolari ishtirokida keng nishonlanadi. 
Tadbirlarda Hindiston parlamenti aʼzosi, taniqli 
kinoyulduz Hema Malini ham qatnashish 
istagini bildirgan. Shuningdek, oʻzbek milliy 
kinosi asoschilaridan biri Nabi Gʻaniyevning 
120-yillik yubileyi va uning hayoti va 
ijodiga bagʻishlangan fotokoʻrgazma, ustoz 
kinorejissyor Shuhrat Abbosov haqidagi xotira 
kitobi va “Toshkent kinofestivallari tarixi” kitob-
albomi taqdimoti, Fransiya elchixonasi bilan 
hamkorlikda aktyor Alen Delon xotira kechasini 
oʻtkazish kabi tadbirlar festival dasturidan joy 
olgan. Bundan tashqari, TURKSOY animatsiya 
forumi, koʻplab davlatlar kinosi kunlari, 
kundalik matbuot anjumanlari, xalqaro ilmiy-
amaliy konferensiyalar, mahorat darslari, davra 
suhbatlari tashkil qilinadi.

DIQQAT: “TIRIK TARIX” 
NAMOYISH ETADI

Joriy yilning may oyida Prezidentimiz 
tashabbusi bilan ishlab chiqilgan “Tirik 
tarix” turkumidagi filmlar loyihasi taqdimoti 
oʻtkazilgan edi. Bu 2024-2030-yillarga 
moʻljallangan strategik dastur boʻlib, eng 

qadimgi oʻtmishimizdan tortib, yaqin 
tariximizgacha boʻlgan juda katta davrni 
qamrab oladigan loyiha. Yaratilajak filmlarning 
mavzusi esa keng va rang-barang. Jumladan, 
turkumda miloddan avvalgi VI asrda yashagan 
milliy qahramonimiz Shiroq haqida, milliy 
davlatchiligimiz tarixida oʻchmas iz qoldirgan 
Alp Er Toʻnga, ulugʻ sarkarda Amir Temur va 
temuriylar, shu paytgacha yetarli oʻrganilmagan 
shayboniylar, qoraqalpoq shoiri Ajiniyoz hamda 
boshqa mashhur adiblar, buyuk allomalarimiz 
va milliy istiqlol kurashchilari haqida hikoya 
qiladigan asarlar suratga olinadi. 

Loyihada chet ellik hamkorlar, xususan, 
Ispaniya, Germaniya, Vengriya, Rossiya, 
Belarus, Turkiya, Yaponiya, Xitoy, Janubiy 
Koreya, Hindiston, Ozarbayjon, Qozogʻiston, 
Turkmaniston, Tojikiston kabi davlatlarning 
kino sanʼati ustalari ham ishtirok etishi 
rejalashtirilgan.

“Albatta, bu dastur va gʻoyalarni amalga 
oshirish uchun koʻp moddiy imkoniyat talab 
etilishini, yuzlab isteʼdodli mutaxassislar 
zarurligini ham barchamiz yaxshi bilamiz. 
Qanchalik qiyin boʻlmasin, biz tom maʼnodagi 
ulkan, tarixiy bu loyihaning moliyaviy 
masalalarini hal qilamiz. Nega deganda, ushbu 
dastur shonli oʻtmishimizni chuqur anglab, shu 
asosda kelajakka ishonch bilan dadil qadam 
qoʻyishga, yoshlarni chinakam vatanparvar 
insonlar qilib tarbiyalab, Uchinchi Renessansni 
barpo etishga katta turtki boʻladi”, degan edi 
davlatimiz rahbari taqdimotda.

Shundan soʻng 2024-yil 5-iyunda 
Prezidentimiz “Kinematografiya sohasini yanada 
rivojlantirish hamda mamlakatimiz tarixiga 
bagʻishlangan filmlar turkumini yaratishga 
doir chora-tadbirlar toʻgʻrisida”gi qarorni 
imzoladi. “Ipak yoʻli durdonasi” XVI Toshkent 
xalqaro kinofestivali arafasida mazkur qarorda 
keltirilgan vazifalar ijrosiga qaratilgan “Tirik 
tarix” loyihasi doirasida rejissyor, ssenariynavis, 
prodyuser va boshqa kinoijodkorlar uchun tarix 
va adabiyot yoʻnalishlarida “Maxsus tarix” 
hamda “Maxsus adabiyot” oʻquv kurslari tashkil 
etildi. U Yozuvchilar uyushmasi, Alisher Navoiy 
nomidagi oʻzbek tili va adabiyoti universiteti 
va Fanlar akademiyasi Tarix instituti bilan 
hamkorlikda oʻtkazilib, har bir jabhada bilim va 
tajribaga ega mutaxassislar jalb qilingan. 

Darhaqiqat, agentlik tashkil etgan 
mashgʻulotlarni respublikamizning yetakchi 
tarixchi va adabiyotshunos olimlari, adiblar, 
muharrirlar hamda koʻp yillik tajribaga ega 
adabiyot va tarix fanlari oʻqituvchilari oʻtmoqda. 
Ushbu oʻquv kurslar “Tirik tarix” dasturiga 
kiritilgan filmlarni yuksak saviyada ishlab 
chiqarish maqsadida yoʻlga qoʻyilgan. 

Joʻrabek Roʻzmetov, 
Kinematografiya agentligi 
kinoloyihalar bilan ishlash 

boshqarmasi boshligʻi:
— “Tirik tarix” loyihasi doirasida 54 ta 

kinokartina suratga olinadi. Ulardan 21 tasi 

badiiy va 33 tasi badiiy-publitsistik film 
boʻladi. Ayni paytda ularning 10 tasi jarayonga 
kiritilgan. Shundan “Bahodir Yalangtoʻsh” 
tomoshabinlar eʼtiboriga havola etilgan boʻlsa, 
“Buyuk Amir va Donna Mariya” kartinasining 
soʻnggi ovozlashtirish ishlari davom etmoqda. 
Navbatdagi kartina — mutafakkirlar Alisher 
Navoiy va Abdurahmon Jomiy haqidagi 
“Yulduzlar shuʼlasi” filmini suratga olish 
ishlarining dastlabki bosqichiga start berilgan. 
Quvonarlisi, “Ipak yoʻli durdonasi” XVI 
Toshkent xalqaro kinofestivalida “Tirik tarix” 
loyihasi keng taqdim etiladi. Oʻylaymizki, u 
ishtirokchilarda katta qiziqish uygʻotadi.

EZGULIKKA CHORLOV

Shuhrat Rizayev, 
Madaniyat vazirligi 
huzuridagi Kinematografiya 
agentligi direktori:

— Davlatimiz rahbari dunyo miqyosida turli 
gʻoya va mafkuralar kurashi, odamlar, ayniqsa, 
yoshlarning qalbi va ongini egallash uchun 
turli kuchlar oʻrtasida raqobat keskin tus olgan 
bugungi kunda eng ommaviy sanʼat boʻlgan 
kinoning beqiyos imkoniyatlaridan samarali 
foydalanishimiz kerak, deb bejiz taʼkidlamagan 
edi. Biz buyuk xalqimizni ulugʻlamoqchi, 
Oʻzbekiston nomini butun dunyoga tarannum 
etmoqchi ekanmiz, bu ishni, birinchi navbatda, 
kino sanʼati yordamida amalga oshirishimiz 
kerak. Aynan kino sanʼati orqali jahon 
ekranlarini zabt etishimiz, shu yoʻl bilan dunyo 
ahlining diqqat-eʼtiborini qozonishimiz mumkin. 
Buning uchun bor kuch va imkoniyatlar, ijodiy 
salohiyatni ishga solishimiz lozim. 

Shu maʼnoda, “Ipak yoʻli durdonasi” 
XVI Toshkent xalqaro kinofestivalining 
dasturiga razm solsangiz, u yerdan 
oʻrin olgan retro filmlar namoyishi, 
turli uchrashuv va mahorat 
darslarining mazmun-mohiyati sanʼat 
mashvaratining xalqimizga maʼnaviy 
ozuqa berishga, yoshlarimiz tafakkurini 
boyitishga qaratilganini koʻrish 
mumkin. Millatimizning ulugʻ sanʼat 
dargʻasi Bahodir Yoʻldoshev “Tarix 
faqat fakt beradi, sanʼat vositasida 
oʻzlashtirilgan tarix esa abadiy qoladi”, 
deganida nechogʻliq haq  boʻlgan.

Biz shu paytgacha miqdorga eʼtiborni 
kuchaytirib, sifatga ahamiyatni susaytirib 
yubordik. Sanʼatning kuchini Abdulla Qahhor 
taʼbiri bilan aytganda, “oʻtin yorishga” 
sarflab keldik. Bu kabi tadbirlar, festivallar 
sanʼat rivojiga xizmat qilishi kerak. Keyingi 
paytlarda eʼtibor va ragʻbat bois, kinoasarlar 
mazmuni oʻzgaryapti. “Imom Termiziy”, 
“Islomxoʻja”, “Elparvar”, “Qoʻqon shamoli”, 
“101”, “Ibrat”, “Bahodir Yalangtoʻsh” kabi 
tarixiy filmlar ishlandi. Shu kabi kinokartinalar 
bilan dunyoga chiqsak arziydi. Soʻnggi yillarda 
milliy filmlarimiz dunyoning turli tanlov va 
koʻriklarida 50 dan ortiq nufuzli mukofotni 
qoʻlga kiritdi. Xalqaro tanlovlarda ishtirok 
etishdan qoʻrqmaslik, choʻchimaslik kerak. 

Axir Oʻzbekiston dunyoni oʻziga 
qaratmoqda va unga yuz burmoqda. Bugun ilgari 
surilayotgan xalqlar birlashuvi, Markaziy Osiyo 
xalqlarining yakdilligi gʻoyalari festivalning 
mazmun-mohiyatida ham aks etadi. TURKSOY 
animatsiya forumi, retro filmlar namoyishi 
va boshqa ezgu maqsadlarimiz xalqlar, 
madaniyatlar birligiga, hamkorlikka xizmat 
qiladi. Bu islohotlar yaqin kelajakda meva berib, 
oʻzbek filmlari jahon reytinglarida eng baland 
pogʻonalarni band etadi. 

XALQLAR  VA  MADANIYATLAR  HAMKORLIGI  MEVASI

2024-yil 12-sentabr, 185-son


